
ಬಂಧ-ತ್ರಯಮನಾಯಾಸಾತ್ಸ್ವಯಮೇವೋಪಜಾಯತೇ .. 44..

ನಾಸನಂ ಸಿದ್ಧ-ಸದೃಶಂ ನ ಕುಂಭಃ ಕೇವಲೋಪಮಃ .
ನ ಖೇಚರೀ-ಸಮಾ ಮುದ್ರಾ ನ ನಾದ-ಸದೃಶೋ ಲಯಃ .. 45..
ಅಥ ಪದ್ಮಾಸನಂ
ವಾಮೋರೂಪರಿ ದಕ್ಷಿಣಂ ಚ ಚರಣಂ ಸಂಸ್ಥಾಪ್ಯ ವಾಮಂ ತಥಾ
ದಕ್ಷೋರೂಪರಿ ಪಶ್ಚಿಮೇನ ವಿಧಿನಾ ಧೃತ್ವಾ ಕರಾಭ್ಯಾಂ ದೃಢಂ .

ಅಂಗುಷ್ಠೌ ಹೃದಯೇ ನಿಧಾಯ ಚಿಬುಕಂ ನಾಸಾಗ್ರಮಾಲೋಕಯೇತ್
ಏತದ್ವ್ಯಾಧಿ-ವಿನಾಶ-ಕಾರಿ ಯಮಿನಾಂ ಪದ್ಮಾಸನಂ ಪ್ರೋಚ್ಯತೇ .. 46..

ಉತ್ತಾನೌ ಚರಣೌ ಕೃತ್ವಾ ಊರು-ಸಂಸ್ಥೌ ಪ್ರಯತ್ನತಃ .
ಊರು-ಮಧ್ಯೇ ತಥೋತ್ತಾನೌ ಪಾಣೀ ಕೃತ್ವಾ ತತೋ ದೃಶೌ .. 47..

ನಾಸಾಗ್ರೇ ವಿನ್ಯಸೇದ್ರಾಜದ್-ಅಂತ-ಮೂಲೇ ತು ಜಿಹ್ವಯಾ .

ಉತ್ತಂಭ್ಯ ಚಿಬುಕಂ ವಕ್ಷಸ್ಯುತ್ಥಾಪ್ಯ್ ಪವನಂ ಶನೈಃ .. 48..
ಇದಂ ಪದ್ಮಾಸನಂ ಪ್ರೋಕ್ತಂ ಸರ್ವ-ವ್ಯಾಧಿ-ವಿನಾಶನಂ .

ದುರ್ಲಭಂಯೇನ ಕೇನಾಪಿ ಧೀಮತಾ ಲಭ್ಯತೇ ಭುವಿ .. 49..

ಕೃತ್ವಾ ಸಂಪುಟಿತೌ ಕರೌ ದೃಢತರಂ ಬದ್ಧ್ವಾ ತು ಪದ್ಮಮಾಸನಂ
ಗಾಢಂ ವಕ್ಷಸಿ ಸನ್ನಿಧಾಯ ಚಿಬುಕಂ ಧ್ಯಾಯಂಶ್ಚ ತಚ್ಚೇತಸಿ .

ವಾರಂ ವಾರಮಪಾನಮೂರ್ಧ್ವಮನಿಲಂ ಪ್ರೋತ್ಸಾರಯನ್ಪೂರಿತಂ
ನ್ಯಂಚನ್ಪ್ರಾಣಮುಪೈತಿ ಬೋಧಮತುಲಂ ಶಕ್ತಿ-ಪ್ರಭಾವಾನ್ನರಃ .. 50..
ಪದ್ಮಾಸನೇ ಸ್ಥಿತೋಯೋಗೀ ನಾಡೀ-ದ್ವಾರೇಣ ಪೂರಿತಂ .

ಮಾರುತಂ ಧಾರಯೇದ್ಯಸ್ತು ಸ ಮುಕ್ತೋ ನಾತ್ರ ಸಂಶಯಃ .. 51..
ಅಥ ಸಿಂಹಾಸನಂ
ಗುಲ್ಫೌ ಚ ವೃಷಣಸ್ಯಾಧಃ ಸೀವಂತ್ಯಾಃ ಪಾರ್ಶ್ವಯೋಃ ಕ್ಷಿಪೇತ್ .

ದಕ್ಷಿಣೇ ಸವ್ಯ-ಗುಲ್ಫಂ ತು ದಕ್ಷ-ಗುಲ್ಫಂ ತು ಸವ್ಯಕೇ .. 52..

ಹಸ್ತೌ ತು ಜಾನ್ವೋಃ ಸಂಸ್ಥಾಪ್ಯ ಸ್ವಾಂಗುಲೀಃ ಸಂಪ್ರಸಾರ್ಯ ಚ .

ವ್ಯಾತ್ತ-ವಕ್ತೋ ನಿರೀಕ್ಷೇತ ನಾಸಾಗ್ರಂ ಸುಸಮಾಹಿತಃ .. 53..
ಸಿಂಹಾಸನಂ ಭವೇದೇತತ್ಪೂಜಿತಂಯೋಗಿ-ಪುಂಗವೈಃ .
ಬಂಧ-ತ್ರಿತಯ-ಸಂಧಾನಂ ಕುರುತೇ ಚಾಸನೋತ್ತಮಂ .. 54..

ಅಥ ಭದ್ರಾಸನಂ
ಗುಲ್ಫೌ ಚ ವೃಷಣಸ್ಯಾಧಃ ಸೀವಂತ್ಯಾಃ ಪಾರ್ಶ್ವಯೋಃ ಕ್ಷಿಪ್ತೇ .

ಸವ್ಯ-ಗುಲ್ಫಂ ತಥಾ ಸವ್ಯೇ ದಕ್ಷ-ಗುಲ್ಫಂ ತು ದಕ್ಷಿಣೇ .. 55..

ಪಾರ್ಶ್ವ-ಪಾದೌ ಚ ಪಾಣಿಭ್ಯಾಂ ದೃಢಂ ಬದ್ಧ್ವಾ ಸುನಿಶ್ಚಲಂ .

ಭದ್ರಾಸನಂ ಭವೇದೇತತ್ಸರ್ವ-ವ್ಯಾಧಿ-ವಿನಾಶನಂ .

ಗೋರಕ್ಷಾಸನಮಿತ್ಯಾಹುರಿದಂ ವೈ ಸಿದ್ಧ-ಯೋಗಿನಃ .. 56..
ಏವಮಾಸನ-ಬಂಧೇಷುಯೋಗೀಂದ್ರೋ ವಿಗತ-ಶ್ರಮಃ .
ಅಭ್ಯಸೇನ್ನಾಡಿಕಾ-ಶುದ್ಧಿಂ ಮುದ್ರಾದಿ-ಪವನೀ-ಕ್ರಿಯಾಂ .. 57..

ಆಸನಂ ಕುಂಭಕಂ ಚಿತ್ರಂ ಮುದ್ರಾಖ್ಯಂ ಕರಣಂ ತಥಾ .

ಅಥ ನಾದಾನುಸಂಧಾನಮಭ್ಯಾಸಾನುಕ್ರಮೋ ಹಠೇ .. 58..

ಬ್ರಹ್ಮಚಾರೀ ಮಿತಾಹಾರೀ ತ್ಯಾಗೀಯೋಗ-ಪರಾಯಣಃ .
ಅಬ್ದಾದೂರ್ಧ್ವಂ ಭವೇದ್ಸಿದ್ಧೋ ನಾತ್ರ ಕಾರ್ಯಾ ವಿಚಾರಣಾ .. 59..

ಸುಸ್ನಿಗ್ಧ-ಮಧುರಾಹಾರಶ್ಚತುರ್ಥಾಂಶ-ವಿವರ್ಜಿತಃ .

ಭುಜ್ಯತೇ ಶಿವ-ಸಂಪ್ರೀತ್ಯೈ ಮಿತಾಹಾರಃ ಸ ಉಚ್ಯತೇ .. 60..

ಕಟ್ವಾಮ್ಲ-ತೀಕ್ಷ್ಣ-ಲವಣೋಷ್ಣ-ಹರೀತ-ಶಾಕ-
ಸೌವೀರ-ತೈಲ-ತಿಲ-ಸರ್ಷಪ-ಮದ್ಯ-ಮತ್ಸ್ಯಾನ್ .

ಆಜಾದಿ-ಮಾಂಸ-ದಧಿ-ತಕ್ರ-ಕುಲತ್ಥಕೋಲ-

ಪಿಣ್ಯಾಕ-ಹಿಂಗು-ಲಶುನಾದ್ಯಮಪಥ್ಯಮಾಹುಃ .. 61..
ಭೋಜನಮಹಿತಂ ವಿದ್ಯಾತ್ಪುನರಸ್ಯೋಷ್ಣೀ-ಕೃತಂ ರೂಕ್ಷಂ .

ಅತಿಲವಣಮಮ್ಲ-ಯುಕ್ತಂ ಕದಶನ-ಶಾಕೋತ್ಕಂ ವರ್ಜ್ಯಂ .. 62..

ವಹ್ನಿ-ಸ್ತ್ರೀ-ಪಥಿ-ಸೇವಾನಾಮಾದೌ ವರ್ಜನಮಾಚರೇತ್ .. 63..

ತಥಾ ಹಿ ಗೋರಕ್ಷ-ವಚನಂ
ವರ್ಜಯೇದ್ದುರ್ಜನ-ಪ್ರಾಂತಂ ವಹ್ನಿ-ಸ್ತ್ರೀ-ಪಥಿ-ಸೇವನಂ .

ಪ್ರಾತಃ-ಸ್ನಾನೋಪವಾಸಾದಿ ಕಾಯ-ಕ್ಲೇಶ-ವಿಧಿಂ ತಥಾ .. 64..

ಗೋಧೂಮ-ಶಾಲಿ-ಯವ-ಷಾಷ್ಟಿಕ-ಶೋಭನಾನ್ನಂ
ಕ್ಷೀರಾಜ್ಯ-ಖಂಡ-ನವನೀತ-ಸಿದ್ಧಾ-ಮಧೂನಿ .

ಶುಂಠೀ-ಪಟೋಲ-ಕಫಲಾದಿಕ-ಪಂಚ-ಶಾಕಂ
ಮುದ್ಗಾದಿ-ದಿವ್ಯಮುದಕಂ ಚಯಮೀಂದ್ರ-ಪಥ್ಯಂ .. 65..

ಪುಷ್ಟಂ ಸುಮಧುರಂ ಸ್ನಿಗ್ಧಂ ಗವ್ಯಂ ಧಾತು-ಪ್ರಪೋಷಣಂ .

ಮನೋಭಿಲಷಿತಂಯೋಗ್ಯಂಯೋಗೀ ಭೋಜನಮಾಚರೇತ್ .. 66..

ಯುವೋ ವೃದ್ಧೋಽತಿವೃದ್ಧೋ ವಾ ವ್ಯಾಧಿತೋ ದುರ್ಬಲೋಽಪಿ ವಾ .

ಅಭ್ಯಾಸಾತ್ಸಿದ್ಧಿಮಾಪ್ನೋತಿ ಸರ್ವ-ಯೋಗೇಷ್ವತಂದ್ರಿತಃ .. 67..
ಕ್ರಿಯಾ-ಯುಕ್ತಸ್ಯ ಸಿದ್ಧಿಃ ಸ್ಯಾದಕ್ರಿಯಸ್ಯ ಕಥಂ ಭವೇತ್ .

ನ ಶಾಸ್ತ್ರ-ಪಾಠ-ಮಾತ್ರೇಣಯೋಗ-ಸಿದ್ಧಿಃ ಪ್ರಜಾಯತೇ .. 68..

ನ ವೇಷ-ಧಾರಣಂ ಸಿದ್ಧೇಃ ಕಾರಣಂ ನ ಚ ತತ್-ಕಥಾ .

ಕ್ರಿಯೈವ ಕಾರಣಂ ಸಿದ್ಧೇಃ ಸತ್ಯಮೇತನ್ನ ಸಂಶಯಃ .. 69..
ಪೀಠಾನಿ ಕುಂಭಕಾಶ್ಚಿತ್ರಾ ದಿವ್ಯಾನಿ ಕರಣಾನಿ ಚ .

ಸರ್ವಾಣ್ಯಪಿ ಹಠಾಭ್ಯಾಸೇ ರಾಜ-ಯೋಗ-ಫಲಾವಧಿ .. 70..

ಇತಿ ಹಠ-ಪ್ರದೀಪಿಕಾಯಾಂ ಪ್ರಥಮೋಪದೇಶಃ .

.. 2..ದ್ವಿತೀಯೋಪದೇಶಃ
ಅಥಾಸನೇ ದೃಧೇಯೋಗೀ ವಶೀ ಹಿತ-ಮಿತಾಶನಃ .
ಗುರೂಪದಿಷ್ಟ-ಮಾರ್ಗೇಣ ಪ್ರಾಣಾಯಾಮಾನ್ಸಮಭ್ಯಸೇತ್ .. 1..

ಚಲೇ ವಾತೇ ಚಲಂ ಚಿತ್ತಂ ನಿಶ್ಚಲೇ ನಿಶ್ಚಲಂ ಭವೇತ್..

ಯೋಗೀ ಸ್ಥಾಣುತ್ವಮಾಪ್ನೋತಿ ತತೋ ವಾಯುಂ ನಿರೋಧಯೇತ್ .. 2..

ಯಾವದ್ವಾಯುಃ ಸ್ಥಿತೋ ದೇಹೇ ತಾವಜ್ಜೀವನಮುಚ್ಯತೇ .

ಮರಣಂ ತಸ್ಯ ನಿಷ್ಕ್ರಾಂತಿಸ್ತತೋ ವಾಯುಂ ನಿರೋಧಯೇತ್ .. 3..

ಮಲಾಕಲಾಸು ನಾಡೀಷು ಮಾರುತೋ ನೈವ ಮಧ್ಯಗಃ .
ಕಥಂ ಸ್ಯಾದುನ್ಮನೀಭಾವಃ ಕಾರ್ಯ-ಸಿದ್ಧಿಃ ಕಥಂ ಭವೇತ್ .. 4..

ಶುದ್ಧಮೇತಿಯದಾ ಸರ್ವಂ ನಾಡೀ-ಚಕ್ರಂ ಮಲಾಕುಲಂ .

ತದೈವ ಜಾಯತೇಯೋಗೀ ಪ್ರಾಣ-ಸಂಗ್ರಹಣೇ ಕ್ಷಮಃ .. 5..
ಪ್ರಾಣಾಯಾಮಂ ತತಃ ಕುರ್ಯಾನ್ನಿತ್ಯಂ ಸಾತ್ತ್ವಿಕಯಾ ಧಿಯಾ .

ಯಥಾ ಸುಷುಮ್ಣಾ-ನಾಡೀಸ್ಥಾ ಮಲಾಃ ಶುದ್ಧಿಂ ಪ್ರಯಾಂತಿ ಚ .. 6..

ಬದ್ಧ-ಪದ್ಮಾಸನೋಯೋಗೀ ಪ್ರಾಣಂ ಚಂದ್ರೇಣ ಪೂರಯೇತ್ .

ಧಾರಯಿತ್ವಾ ಯಥಾ-ಶಕ್ತಿ ಭೂಯಃ ಸೂರ್ಯೇಣ ರೇಚಯೇತ್ .. 7..

ಪ್ರಾಣಂ ಸೂರ್ಯೇಣ ಚಾಕೃಷ್ಯ ಪೂರಯೇದುದರಂ ಶನೈಃ .
ವಿಧಿವತ್ಕುಂಭಕಂ ಕೃತ್ವಾ ಪುನಶ್ಚಂದ್ರೇಣ ರೇಚಯೇತ್ .. 8..

ಯೇನ ತ್ಯಜೇತ್ತೇನ ಪೀತ್ವಾ ಧಾರಯೇದತಿರೋಧತಃ .
ರೇಚಯೇಚ್ಚ ತತೋಽನ್ಯೇನ ಶನೈರೇವ ನ ವೇಗತಃ .. 9..
ಪ್ರಾಣಂ ಚೇದಿಡಯಾ ಪಿಬೇನ್ನಿಯಮಿತಂ ಭೂಯೋಽನ್ಯಥಾ ರೇಚಯೇತ್
ಪೀತ್ವಾ ಪಿಂಗಲಯಾ ಸಮೀರಣಮಥೋ ಬದ್ಧ್ವಾ ತ್ಯಜೇದ್ವಾಮಯಾ .

ಸೂರ್ಯ-ಚಂದ್ರಮಸೋರನೇನ ವಿಧಿನಾಭ್ಯಾಸಂ ಸದಾ ತನ್ವತಾಂ
ಶುದ್ಧಾ ನಾಡಿ-ಗಣಾ ಭವಂತಿಯಮಿನಾಂ ಮಾಸ-ತ್ರಯಾದೂರ್ಧ್ವತಃ .. 10..
ಪ್ರಾತರ್ಮಧ್ಯಂದಿನೇ ಸಾಯಮರ್ಧ-ರಾತ್ರೇ ಚ ಕುಂಭಕಾನ್ .

ಶನೈರಶೀತಿ-ಪರ್ಯಂತಂ ಚತುರ್ವಾರಂ ಸಮಭ್ಯಸೇತ್ .. 11..

ಕನೀಯಸಿ ಭವೇದ್ಸ್ವೇದ ಕಂಪೋ ಭವತಿ ಮಧ್ಯಮೇ .

ಉತ್ತಮೇ ಸ್ಥಾನಮಾಪ್ನೋತಿ ತತೋ ವಾಯುಂ ನಿಬಂಧಯೇತ್ .. 12..

ಜಲೇನ ಶ್ರಮ-ಜಾತೇನ ಗಾತ್ರ-ಮರ್ದನಮಾಚರೇತ್ .

ದೃಢತಾ ಲಘುತಾ ಚೈವ ತೇನ ಗಾತ್ರಸ್ಯ ಜಾಯತೇ .. 13..

ಅಭ್ಯಾಸ-ಕಾಲೇ ಪ್ರಥಮೇ ಶಸ್ತಂ ಕ್ಷೀರಾಜ್ಯ-ಭೋಜನಂ .

ತತೋಽಭ್ಯಾಸೇ ದೃಢೀಭೂತೇ ನ ತಾದೃಙ್-ನಿಯಮ-ಗ್ರಹಃ .. 14..
ಯಥಾ ಸಿಂಹೋ ಗಜೋ ವ್ಯಾಘ್ರೋ ಭವೇದ್ವಶ್ಯಃ ಶನೈಃ ಶನೈಃ .
ತಥೈವ ಸೇವಿತೋ ವಾಯುರನ್ಯಥಾ ಹಂತಿ ಸಾಧಕಂ .. 15..

ಪ್ರಾಣಾಯಾಮೇನಯುಕ್ತೇನ ಸರ್ವ-ರೋಗ-ಕ್ಷಯೋ ಭವೇತ್ .

ಅಯುಕ್ತಾಭ್ಯಾಸ-ಯೋಗೇನ ಸರ್ವ-ರೋಗ-ಸಮುದ್ಗಮಃ .. 16..
ಹಿಕ್ಕಾ ಶ್ವಾಸಶ್ಚ ಕಾಸಶ್ಚ ಶಿರಃ-ಕರ್ಣಾಕ್ಷಿ-ವೇದನಾಃ .

ಭವಂತಿ ವಿವಿಧಾಃ ರೋಗಾಃ ಪವನಸ್ಯ ಪ್ರಕೋಪತಃ .. 17..
ಯುಕ್ತಂ ಯುಕ್ತಂ ತ್ಯಜೇದ್ವಾಯುಂ ಯುಕ್ತಂ ಯುಕ್ತಂ ಚ ಪೂರಯೇತ್ .

ಯುಕ್ತಂ ಯುಕ್ತಂ ಚ ಬಧ್ನೀಯಾದೇವಂ ಸಿದ್ಧಿಮವಾಪ್ನುಯಾತ್ .. 18..

ಯದಾ ತು ನಾಡೀ-ಶುದ್ಧಿಃ ಸ್ಯಾತ್ತಥಾ ಚಿಹ್ನಾನಿ ಬಾಹ್ಯತಃ .
ಕಾಯಸ್ಯ ಕೃಶತಾ ಕಾಂತಿಸ್ತದಾ ಜಾಯತೇ ನಿಶ್ಚಿತಂ .. 19..

ಯಥೇಷ್ಟಂ ಧಾರಣಂ ವಾಯೋರನಲಸ್ಯ ಪ್ರದೀಪನಂ .

ನಾದಾಭಿವ್ಯಕ್ತಿರಾರೋಗ್ಯಂ ಜಾಯತೇ ನಾಡಿ-ಶೋಧನಾತ್ .. 20..

ಮೇದ-ಶ್ಲೇಷ್ಮಾಧಿಕಃ ಪೂರ್ವಂ ಷಟ್-ಕರ್ಮಾಣಿ ಸಮಾಚರೇತ್ .

ಅನ್ಯಸ್ತು ನಾಚರೇತ್ತಾನಿ ದೋಷಾಣಾಂ ಸಮಭಾವತಃ .. 21..
ಧೌತಿರ್ಬಸ್ತಿಸ್ತಥಾ ನೇತಿಸ್ತ್ರಾಟಕಂ ನೌಲಿಕಂ ತಥಾ .

ಕಪಾಲ-ಭಾತಿಶ್ಚೈತಾನಿ ಷಟ್-ಕರ್ಮಾಣಿ ಪ್ರಚಕ್ಷತೇ .. 22..

ಕರ್ಮ ಷಟ್ಕಮಿದಂ ಗೋಪ್ಯಂ ಘಟ-ಶೋಧನ-ಕಾರಕಂ .

ವಿಚಿತ್ರ-ಗುಣ-ಸಂಧಾಯ ಪೂಜ್ಯತೇಯೋಗಿ-ಪುಂಗವೈಃ .. 23..
ತತ್ರ ಧೌತಿಃ
ಚತುರ್-ಅಂಗುಲ-ವಿಸ್ತಾರಂ ಹಸ್ತ-ಪಂಚ-ದಶಾಯತಂ .

ಗುರೂಪದಿಷ್ಟ-ಮಾರ್ಗೇಣ ಸಿಕ್ತಂ ವಸ್ತ್ರಂ ಶನೈರ್ಗ್ರಸೇತ್ .

ಪುನಃ ಪ್ರತ್ಯಾಹರೇಚ್ಚೈತದುದಿತಂ ಧೌತಿ-ಕರ್ಮ ತತ್ .. 24..

ಕಾಸ-ಶ್ವಾಸ-ಪ್ಲೀಹ-ಕುಷ್ಠಂ ಕಫರೋಗಾಶ್ಚ ವಿಂಶತಿಃ .
ಧೌತಿ-ಕರ್ಮ-ಪ್ರಭಾವೇಣ ಪ್ರಯಾಂತ್ಯೇವ ನ ಸಂಶಯಃ .. 25..
ಅಥ ಬಸ್ತಿಃ
ನಾಭಿ-ದಘ್ನ-ಜಲೇ ಪಾಯೌ ನ್ಯಸ್ತ-ನಾಲೋತ್ಕಟಾಸನಃ .
ಆಧಾರಾಕುಂಚನಂ ಕುರ್ಯಾತ್ಕ್ಷಾಲನಂ ಬಸ್ತಿ-ಕರ್ಮ ತತ್ .. 26..

ಗುಲ್ಮ-ಪ್ಲೀಹೋದರಂ ಚಾಪಿ ವಾತ-ಪಿತ್ತ-ಕಫೋದ್ಭವಾಃ .
ಬಸ್ತಿ-ಕರ್ಮ-ಪ್ರಭಾವೇಣ ಕ್ಷೀಯಂತೇ ಸಕಲಾಮಯಾಃ .. 27..
ಧಾಂತ್ವದ್ರಿಯಾಂತಃ-ಕರಣ-ಪ್ರಸಾದಂ
ದಧಾಚ್ಚ ಕಾಂತಿಂ ದಹನ-ಪ್ರದೀಪ್ತಂ .

ಅಶೇಷ-ದೋಷೋಪಚಯಂ ನಿಹನ್ಯಾದ್
ಅಭ್ಯಸ್ಯಮಾನಂ ಜಲ-ಬಸ್ತಿ-ಕರ್ಮ .. 28..

ಅಥ ನೇತಿಃ
ಸೂತ್ರಂ ವಿತಸ್ತಿ-ಸುಸ್ನಿಗ್ಧಂ ನಾಸಾನಾಲೇ ಪ್ರವೇಶಯೇತ್ .

ಮುಖಾನ್ನಿರ್ಗಮಯೇಚ್ಚೈಷಾ ನೇತಿಃ ಸಿದ್ಧೈರ್ನಿಗದ್ಯತೇ .. 29..

ಕಪಾಲ-ಶೋಧಿನೀ ಚೈವ ದಿವ್ಯ-ದೃಷ್ಟಿ-ಪ್ರದಾಯಿನೀ .

ಜತ್ರೂರ್ಧ್ವ-ಜಾತ-ರೋಗೌಘಂ ನೇತಿರಾಶು ನಿಹಂತಿ ಚ .. 30..

ಅಥ ತ್ರಾಟಕಂ
ನಿರೀಕ್ಷೇನ್ನಿಶ್ಚಲ-ದೃಶಾ ಸೂಕ್ಷ್ಮ-ಲಕ್ಷ್ಯಂ ಸಮಾಹಿತಃ .
ಅಶ್ರು-ಸಂಪಾತ-ಪರ್ಯಂತಮಾಚಾರ್ಯೈಸ್ತ್ರಾಟಕಂ ಸ್ಮೃತಂ .. 31..

ಮೋಚನಂ ನೇತ್ರ-ರೋಗಾಣಾಂ ತಂದಾದ್ರೀಣಾಂ ಕಪಾಟಕಂ .

ಯತ್ನತಸ್ತ್ರಾಟಕಂ ಗೋಪ್ಯಂ ಯಥಾ ಹಾಟಕ-ಪೇಟಕಂ .. 32..

ಅಥ ನೌಲಿಃ
ಅಮಂದಾವರ್ತ-ವೇಗೇನ ತುಂದಂ ಸವ್ಯಾಪಸವ್ಯತಃ .
ನತಾಂಸೋ ಭ್ರಾಮಯೇದೇಷಾ ನೌಲಿಃ ಸಿದ್ಧೈಃ ಪ್ರಶಸ್ಯತೇ .. 33..

ಮಂದಾಗ್ನಿ-ಸಂದೀಪನ-ಪಾಚನಾದಿ-

ಸಂಧಾಪಿಕಾನಂದ-ಕರೀ ಸದೈವ .

ಅಶೇಷ-ದೋಷ-ಮಯ-ಶೋಷಣೀ ಚ
ಹಠ-ಕ್ರಿಯಾ ಮೌಲಿರಿಯಂ ಚ ನೌಲಿಃ .. 34..
ಅಥ ಕಪಾಲಭಾತಿಃ
ಭಸ್ತ್ರಾವಲ್ಲೋಹ-ಕಾರಸ್ಯ ರೇಚ-ಪೂರೌ ಸಸಂಭ್ರಮೌ .

ಕಪಾಲಭಾತಿರ್ವಿಖ್ಯಾತಾ ಕಫ-ದೋಷ-ವಿಶೋಷಣೀ .. 35..

ಷಟ್-ಕರ್ಮ-ನಿರ್ಗತ-ಸ್ಥೌಲ್ಯ-ಕಫ-ದೋಷ-ಮಲಾದಿಕಃ .
ಪ್ರಾಣಾಯಾಮಂ ತತಃ ಕುರ್ಯಾದನಾಯಾಸೇನ ಸಿದ್ಧ್ಯತಿ .. 36..

ಪ್ರಾಣಾಯಾಮೈರೇವ ಸರ್ವೇ ಪ್ರಶುಷ್ಯಂತಿ ಮಲಾ ಇತಿ .

ಆಚಾರ್ಯಾಣಾಂ ತು ಕೇಷಾಂಚಿದನ್ಯತ್ಕರ್ಮ ನ ಸಂಮತಂ .. 37..

ಅಥ ಗಜ-ಕರಣೀ
ಉದರ-ಗತ-ಪದಾರ್ಥಮುದ್ವಮಂತಿ
ಪವನಮಪಾನಮುದೀರ್ಯ ಕಂಠ-ನಾಲೇ .

ಕ್ರಮ-ಪರಿಚಯ-ವಶ್ಯ-ನಾಡಿ-ಚಕ್ರಾ
ಗಜ-ಕರಣೀತಿ ನಿಗದ್ಯತೇ ಹಠಜ್ಞೈಃ .. 38..
ಬ್ರಹ್ಮಾದಯೋಽಪಿ ತ್ರಿದಶಾಃ ಪವನಾಭ್ಯಾಸ-ತತ್ಪರಾಃ .
ಅಭೂವನ್ನಂತಕ-ಭ್ಯಾತ್ತಸ್ಮಾತ್ಪವನಮಭ್ಯಸೇತ್ .. 39..

ಯಾವದ್ಬದ್ಧೋ ಮರುದ್-ದೇಶೇ ಯಾವಚ್ಚಿತ್ತಂ ನಿರಾಕುಲಂ .

ಯಾವದ್ದೃಷ್ಟಿರ್ಭ್ರುವೋರ್ಮಧ್ಯೇ ತಾವತ್ಕಾಲ-ಭಯಂ ಕುತಃ .. 40..
ವಿಧಿವತ್ಪ್ರಾಣ-ಸಂಯಾಮೈರ್ನಾಡೀ-ಚಕ್ರೇ ವಿಶೋಧಿತೇ .

ಸುಷುಮ್ಣಾ-ವದನಂ ಭಿತ್ತ್ವಾ ಸುಖಾದ್ವಿಶತಿ ಮಾರುತಃ .. 41..

ಅಥ ಮನೋನ್ಮನೀ
ಮಾರುತೇ ಮಧ್ಯ-ಸಂಚಾರೇ ಮನಃ-ಸ್ಥೈರ್ಯಂ ಪ್ರಜಾಯತೇ .

ಯೋಮನಃ-ಸುಸ್ಥಿರೀ-ಭಾವಃ ಸೈವಾವಸ್ಥಾ ಮನೋನ್ಮನೀ .. 42..

ತತ್-ಸಿದ್ಧಯೇ ವಿಧಾನಜ್ಞಾಶ್ಚಿತ್ರಾನ್ಕುರ್ವಂತಿ ಕುಂಭಕಾನ್ .

ವಿಚಿತ್ರ ಕುಂಭಕಾಭ್ಯಾಸಾದ್ವಿಚಿತ್ರಾಂ ಸಿದ್ಧಿಮಾಪ್ನುಯಾತ್ .. 43..

ಅಥ ಕುಂಭಕ-ಭೇದಾಃ
ಸೂರ್ಯ-ಭೇದನಮುಜ್ಜಾಯೀ ಸೀತ್ಕಾರೀ ಶೀತಲೀ ತಥಾ .

ಭಸ್ತ್ರಿಕಾ ಭ್ರಾಮರೀ ಮೂರ್ಚ್ಛಾ ಪ್ಲಾವಿನೀತ್ಯಷ್ಟ-ಕುಂಭಕಾಃ .. 44..
ಪೂರಕಾಂತೇ ತು ಕರ್ತವ್ಯೋ ಬಂಧೋ ಜಾಲಂಧರಾಭಿಧಃ .
ಕುಂಭಕಾಂತೇ ರೇಚಕಾದೌ ಕರ್ತವ್ಯಸ್ತೂಡ್ಡಿಯಾನಕಃ .. 45..
ಅಧಸ್ತಾತ್ಕುಂಚನೇನಾಶು ಕಂಠ-ಸಂಕೋಚನೇ ಕೃತೇ .

ಮಧ್ಯೇ ಪಶ್ಚಿಮ-ತಾನೇನ ಸ್ಯಾತ್ಪ್ರಾಣೋ ಬ್ರಹ್ಮ-ನಾಡಿಗಃ .. 46..
ಆಪಾನಮೂರ್ಧ್ವಮುತ್ಥಾಪ್ಯ ಪ್ರಾಣಂ ಕಂಠಾದಧೋ ನಯೇತ್ .

ಯೋಗೀ ಜರಾ-ವಿಮುಕ್ತಃ ಸನ್ಷೋಡಶಾಬ್ದ-ವಯಾ ಭವೇತ್ .. 47..

ಅಥ ಸೂರ್ಯ-ಭೇದನಂ
ಆಸನೇ ಸುಖದೇಯೋಗೀ ಬದ್ಧ್ವಾ ಚೈವಾಸನಂ ತತಃ .
ದಕ್ಷ-ನಾಡ್ಯಾ ಸಮಾಕೃಷ್ಯ ಬಹಿಃಸ್ಥಂ ಪವನಂ ಶನೈಃ .. 48..
ಆಕೇಶಾದಾನಖಾಗ್ರಾಚ್ಚ ನಿರೋಧಾವಧಿ ಕುಂಭಯೇತ್ .

ತತಃ ಶನೈಃ ಸವ್ಯ-ನಾಡ್ಯಾ ರೇಚಯೇತ್ಪವನಂ ಶನೈಃ .. 49..
ಕಪಾಲ-ಶೋಧನಂ ವಾತ-ದೋಷ-ಘ್ನಂ ಕೃಮಿ-ದೋಷ-ಹೃತ್ .

ಪುನಃ ಪುನರಿದಂ ಕಾರ್ಯಂ ಸೂರ್ಯ-ಭೇದನಮುತ್ತಮಂ .. 50..

ಅಥಉಜ್ಜಾಯೀ
ಮುಖಂ ಸಂಯಮ್ಯ ನಾಡೀಭ್ಯಾಮಾಕೃಷ್ಯ ಪವನಂ ಶನೈಃ .
ಯಥಾ ಲಗತಿ ಕಂಠಾತ್ತು ಹೃದಯಾವಧಿ ಸ-ಸ್ವನಂ .. 51..

ಪೂರ್ವವತ್ಕುಂಭಯೇತ್ಪ್ರಾಣಂ ರೇಚಯೇದಿಡಯಾ ತಥಾ .

ಶ್ಲೇಷ್ಮ-ದೋಷ-ಹರಂ ಕಂಠೇ ದೇಹಾನಲ-ವಿವರ್ಧನಂ .. 52..

ನಾಡೀ-ಜಲೋದರಾಧಾತು-ಗತ-ದೋಷ-ವಿನಾಶನಂ .

ಗಚ್ಛತಾ ತಿಷ್ಠತಾ ಕಾರ್ಯಮುಜ್ಜಾಯ್ಯಾಖ್ಯಂ ತು ಕುಂಭಕಂ .. 53..

ಅಥ ಸೀತ್ಕಾರೀ
ಸೀತ್ಕಾಂ ಕುರ್ಯಾತ್ತಥಾ ವಕ್ತ್ರೇ ಘ್ರಾಣೇನೈವ ವಿಜೃಂಭಿಕಾಂ .

ಏವಮಭ್ಯಾಸ-ಯೋಗೇನ ಕಾಮ-ದೇವೋ ದ್ವಿತೀಯಕಃ .. 54..
ಯೋಗಿನೀ ಚಕ್ರ-ಸಂಮಾನ್ಯಃ ಸೃಷ್ಟಿ-ಸಂಹಾರ-ಕಾರಕಃ .

ನ ಕ್ಷುಧಾ ನ ತೃಷಾ ನಿದ್ರಾ ನೈವಾಲಸ್ಯಂ ಪ್ರಜಾಯತೇ .. 55..

ಭವೇತ್ಸತ್ತ್ವಂ ಚ ದೇಹಸ್ಯ ಸರ್ವೋಪದ್ರವ-ವರ್ಜಿತಃ .
ಅನೇನ ವಿಧಿನಾ ಸತ್ಯಂಯೋಗೀಂದ್ರೋ ಭೂಮಿ-ಮಂಡಲೇ .. 56..

ಅಥ ಶೀತಲೀ
ಜಿಹ್ವಯಾ ವಾಯುಮಾಕೃಷ್ಯ ಪೂರ್ವವತ್ಕುಂಭ-ಸಾಧನಂ .

ಶನಕೈರ್ಘ್ರಾಣ-ರಂಧ್ರಾಭ್ಯಾಂ ರೇಚಯೇತ್ಪವನಂ ಸುಧೀಃ .. 57..
ಗುಲ್ಮ-ಪ್ಲೀಹಾದಿಕಾನ್ರೋಗಾನ್ಜ್ವರಂ ಪಿತ್ತಂ ಕ್ಷುಧಾಂ ತೃಷಾಂ .

ವಿಷಾಣಿ ಶೀತಲೀ ನಾಮ ಕುಂಭಿಕೇಯಂ ನಿಹಂತಿ ಹಿ .. 58..

ಅಥ ಭಸ್ತ್ರಿಕಾ
ಊರ್ವೋರುಪರಿ ಸಂಸ್ಥಾಪ್ಯ ಶುಭೇ ಪಾದ-ತಲೇ ಉಭೇ .

ಪದ್ಮಾಸನಂ ಭವೇದೇತತ್ಸರ್ವ-ಪಾಪ-ಪ್ರಣಾಶನಂ .. 59..

ಸಮ್ಯಕ್ಪದ್ಮಾಸನಂ ಬದ್ಧ್ವಾ ಸಮ-ಗ್ರೀವೋದರಃ ಸುಧೀಃ .
ಮುಖಂ ಸಂಯಮ್ಯಯತ್ನೇನ ಪ್ರಾಣಂ ಘ್ರಾಣೇನ ರೇಚಯೇತ್ .. 60..

ಯಥಾ ಲಗತಿ ಹೃತ್-ಕಂಠೇ ಕಪಾಲಾವಧಿ ಸ-ಸ್ವನಂ .

ವೇಗೇನ ಪೂರಯೇಚ್ಚಾಪಿ ಹೃತ್-ಪದ್ಮಾವಧಿ ಮಾರುತಂ .. 61..

ಪುನರ್ವಿರೇಚಯೇತ್ತದ್ವತ್ಪೂರಯೇಚ್ಚ ಪುನಃ ಪುನಃ .
ಯಥೈವ ಲೋಹಕಾರೇಣ ಭಸ್ತ್ರಾ ವೇಗೇನ ಚಾಲ್ಯತೇ .. 62..

ತಥೈವ ಸ್ವ-ಶರೀರ-ಸ್ಥಂ ಚಾಲಯೇತ್ಪವನಂ ಧಿಯಾ .

ಯದಾ ಶ್ರಮೋ ಭವೇದ್ದೇಹೇ ತದಾ ಸೂರ್ಯೇಣ ಪೂರಯೇತ್ .. 63..

ಯಥೋದರಂ ಭವೇತ್ಪೂರ್ಣಮನಿಲೇನ ತಥಾ ಲಘು .

ಧಾರಯೇನ್ನಾಸಿಕಾಂ ಮಧ್ಯಾ-ತರ್ಜನೀಭ್ಯಾಂ ವಿನಾ ದೃಢಂ .. 64..

ವಿಧಿವತ್ಕುಂಭಕಂ ಕೃತ್ವಾ ರೇಚಯೇದಿಡಯಾನಿಲಂ .

ವಾತ-ಪಿತ್ತ-ಶ್ಲೇಷ್ಮ-ಹರಂ ಶರೀರಾಗ್ನಿ-ವಿವರ್ಧನಂ .. 65..

ಕುಂಡಲೀ ಬೋಧಕಂ ಕ್ಷಿಪ್ರಂ ಪವನಂ ಸುಖದಂ ಹಿತಂ .

ಬ್ರಹ್ಮ-ನಾಡೀ-ಮುಖೇ ಸಂಸ್ಥ-ಕಫಾದ್ಯ್-ಅರ್ಗಲ-ನಾಶನಂ .. 66..

ಸಮ್ಯಗ್ಗಾತ್ರ-ಸಮುದ್ಭೂತ-ಗ್ರಂಥಿ-ತ್ರಯ-ವಿಭೇದಕಂ .

ವಿಶೇಷೇಣೈವ ಕರ್ತವ್ಯಂ ಭಸ್ತ್ರಾಖ್ಯಂ ಕುಂಭಕಂ ತ್ವಿದಂ .. 67..

ಅಥ ಭ್ರಾಮರೀ
ವೇಗಾದ್ಘೋಷಂ ಪೂರಕಂ ಭೃಂಗ-ನಾದಂ
ಭೃಂಗೀ-ನಾದಂ ರೇಚಕಂ ಮಂದ-ಮಂದಂ .

ಯೋಗೀಂದ್ರಾಣಮೇವಮಭ್ಯಾಸ-ಯೋಗಾಚ್
ಚಿತ್ತೇ ಜಾತಾ ಕಾಚಿದಾನಂದ-ಲೀಲಾ .. 68..

ಅಥ ಮೂರ್ಚ್ಛಾ
ಪೂರಕಾಂತೇ ಗಾಢತರಂ ಬದ್ಧ್ವಾ ಜಾಲಂಧರಂ ಶನೈಃ .
ರೇಚಯೇನ್ಮೂರ್ಚ್ಛಾಖ್ಯೇಯಂ ಮನೋ-ಮೂರ್ಚ್ಛಾ ಸುಖ-ಪ್ರದಾ .. 69..

ಅಥ ಪ್ಲಾವಿನೀ
ಅಂತಃ ಪ್ರವರ್ತಿತೋದಾರ-ಮಾರುತಾಪೂರಿತೋದರಃ .
ಪಯಸ್ಯಗಾಧೇಽಪಿ ಸುಖಾತ್ಪ್ಲವತೇ ಪದ್ಮ-ಪತ್ರವತ್ .. 70..

ಪ್ರಾಣಾಯಾಮಸ್ತ್ರಿಧಾ ಪ್ರೋಕ್ತೋ ರೇಚ-ಪೂರಕ-ಕುಂಭಕೈಃ .
ಸಹಿತಃ ಕೇವಲಶ್ಚೇತಿ ಕುಂಭಕೋ ದ್ವಿವಿಧೋ ಮತಃ .. 71..
ಯಾವತ್ಕೇವಲ-ಸಿದ್ಧಿಃ ಸ್ಯಾತ್ಸಹಿತಂ ತಾವದಭ್ಯಸೇತ್ .

ರೇಚಕಂ ಪೂರಕಂ ಮುಕ್ತ್ವಾ ಸುಖಂಯದ್ವಾಯು-ಧಾರಣಂ .. 72..

ಪ್ರಾಣಾಯಾಮೋಽಯಮಿತ್ಯುಕ್ತಃ ಸ ವೈ ಕೇವಲ-ಕುಂಭಕಃ .
ಕುಂಭಕೇ ಕೇವಲೇ ಸಿದ್ಧೇ ರೇಚ-ಪೂರಕ-ವರ್ಜಿತೇ .. 73..

ನ ತಸ್ಯ ದುರ್ಲಭಂ ಕಿಂಚಿತ್ತ್ರಿಷು ಲೋಕೇಷು ವಿದ್ಯತೇ .

ಶಕ್ತಃ ಕೇವಲ-ಕುಂಭೇನಯಥೇಷ್ಟಂ ವಾಯು-ಧಾರಣಾತ್ .. 74..

ರಾಜ-ಯೋಗ-ಪದಂ ಚಾಪಿ ಲಭತೇ ನಾತ್ರ ಸಂಶಯಃ .
ಕುಂಭಕಾತ್ಕುಂಡಲೀ-ಬೋಧಃ ಕುಂಡಲೀ-ಬೋಧತೋ ಭವೇತ್ .

ಅನರ್ಗಲಾ ಸುಷುಮ್ಣಾ ಚ ಹಠ-ಸಿದ್ಧಿಶ್ಚ ಜಾಯತೇ .. 75..

ಹಠಂ ವಿನಾ ರಾಜಯೋಗೋ ರಾಜ-ಯೋಗಂ ವಿನಾ ಹಠಃ .
ನ ಸಿಧ್ಯತಿ ತತೋ ಯುಗ್ಮಮಾನಿಷ್ಪತ್ತೇಃ ಸಮಭ್ಯಸೇತ್ .. 76..

ಕುಂಭಕ-ಪ್ರಾಣ-ರೋಧಾಂತೇ ಕುರ್ಯಾಚ್ಚಿತ್ತಂ ನಿರಾಶ್ರಯಂ .

ಏವಮಭ್ಯಾಸ-ಯೋಗೇನ ರಾಜ-ಯೋಗ-ಪದಂ ವ್ರಜೇತ್ .. 77..

ವಪುಃ ಕೃಶತ್ವಂ ವದನೇ ಪ್ರಸನ್ನತಾ
ನಾದ-ಸ್ಫುಟತ್ವಂ ನಯನೇ ಸುನಿರ್ಮಲೇ .

ಅರೋಗತಾ ಬಿಂದು-ಜಯೋಽಗ್ನಿ-ದೀಪನಂ
ನಾಡೀ-ವಿಶುದ್ಧಿರ್ಹಠ-ಸಿದ್ಧಿ-ಲಕ್ಷಣಂ .. 78..

ಇತಿ ಹಠ-ಪ್ರದೀಪಿಕಾಯಾಂ ದ್ವಿತೀಯೋಪದೇಶಃ .

.. 3.. ತೃತೀಯೋಪದೇಶಃ
ಸ-ಶೈಲ-ವನ-ಧಾತ್ರೀಣಾಂ ಯಥಾಧಾರೋಽಹಿ-ನಾಯಕಃ .
ಸರ್ವೇಷಾಂಯೋಗ-ತಂತ್ರಾಣಾಂ ತಥಾಧಾರೋ ಹಿ ಕುಂಡಲೀ .. 1..

ಸುಪ್ತಾ ಗುರು-ಪ್ರಸಾದೇನಯದಾ ಜಾಗರ್ತಿ ಕುಂಡಲೀ .

ತದಾ ಸರ್ವಾಣಿ ಪದ್ಮಾನಿ ಭಿದ್ಯಂತೇ ಗ್ರಂಥಯೋಽಪಿ ಚ .. 2..

ಪ್ರಾಣಸ್ಯ ಶೂನ್ಯ-ಪದವೀ ತದಾ ರಾಜಪಥಾಯತೇ .

ತದಾ ಚಿತ್ತಂ ನಿರಾಲಂಬಂ ತದಾ ಕಾಲಸ್ಯ ವಂಚನಂ .. 3..

ಸುಷುಮ್ಣಾ ಶೂನ್ಯ-ಪದವೀ ಬ್ರಹ್ಮ-ರಂಧ್ರಃ ಮಹಾಪಥಃ .
ಶ್ಮಶಾನಂ ಶಾಂಭವೀ ಮಧ್ಯ-ಮಾರ್ಗಶ್ಚೇತ್ಯೇಕ-ವಾಚಕಾಃ .. 4..
ತಸ್ಮಾತ್ಸರ್ವ-ಪ್ರಯತ್ನೇನ ಪ್ರಬೋಧಯಿತುಮೀಶ್ವರೀಂ .

ಬ್ರಹ್ಮ-ದ್ವಾರ-ಮುಖೇ ಸುಪ್ತಾಂ ಮುದ್ರಾಭ್ಯಾಸಂ ಸಮಾಚರೇತ್ .. 5..

ಮಹಾಮುದ್ರಾ ಮಹಾಬಂಧೋ ಮಹಾವೇಧಶ್ಚ ಖೇಚರೀ .

ಉಡ್ಡೀಯಾನಂ ಮೂಲಬಂಧಶ್ಚ ಬಂಧೋ ಜಾಲಂಧರಾಭಿಧಃ .. 6..
ಕರಣೀ ವಿಪರೀತಾಖ್ಯಾ ವಜ್ರೋಲೀ ಶಕ್ತಿ-ಚಾಲನಂ .

ಇದಂ ಹಿ ಮುದ್ರಾ-ದಶಕಂ ಜರಾ-ಮರಣ-ನಾಶನಂ .. 7..

ಆದಿನಾಥೋದಿತಂ ದಿವ್ಯಮಷ್ಟೈಶ್ವರ್ಯ-ಪ್ರದಾಯಕಂ .

ವಲ್ಲಭಂ ಸರ್ವ-ಸಿದ್ಧಾನಾಂ ದುರ್ಲಭಂ ಮರುತಾಮಪಿ .. 8..

ಗೋಪನೀಯಂ ಪ್ರಯತ್ನೇನ ಯಥಾ ರತ್ನ-ಕರಂಡಕಂ .

ಕಸ್ಯಚಿನ್ನೈವ ವಕ್ತವ್ಯಂ ಕುಲ-ಸ್ತ್ರೀ-ಸುರತಂ ಯಥಾ .. 9..

ಅಥಮಹಾ-ಮುದ್ರಾ
ಪಾದ-ಮೂಲೇನ ವಾಮೇನಯೋನಿಂ ಸಂಪೀಡ್ಯ ದಕ್ಷಿಣಾಂ .

ಪ್ರಸಾರಿತಂ ಪದಂ ಕೃತ್ವಾ ಕರಾಭ್ಯಾಂ ಧಾರಯೇದ್ದೃಢಂ .. 10..

ಕಂಠೇ ಬಂಧಂ ಸಮಾರೋಪ್ಯ ಧಾರಯೇದ್ವಾಯುಮೂರ್ಧ್ವತಃ .
ಯಥಾ ದಂಡ-ಹತಃ ಸರ್ಪೋ ದಂಡಾಕಾರಃ ಪ್ರಜಾಯತೇ .. 11..

ಋಜ್ವೀಭೂತಾ ತಥಾ ಶಕ್ತಿಃ ಕುಂಡಲೀ ಸಹಸಾ ಭವೇತ್ .

ತದಾ ಸಾ ಮರಣಾವಸ್ಥಾ ಜಾಯತೇ ದ್ವಿಪುಟಾಶ್ರಯಾ .. 12..

ತತಃ ಶನೈಃ ಶನೈರೇವ ರೇಚಯೇನ್ನೈವ ವೇಗತಃ .
ಮಹಾ-ಮುದ್ರಾಂ ಚ ತೇನೈವ ವದಂತಿ ವಿಬುಧೋತ್ತಮಾಃ .. 13..
ಇಯಂ ಖಲು ಮಹಾಮುದ್ರಾ ಮಹಾ-ಸಿದ್ಧೈಃ ಪ್ರದರ್ಶಿತಾ .

ಮಹಾ-ಕ್ಲೇಶಾದಯೋ ದೋಷಾಃ ಕ್ಷೀಯಂತೇ ಮರಣಾದಯಃ .
ಮಹಾ-ಮುದ್ರಾಂ ಚ ತೇನೈವ ವದಂತಿ ವಿಬುಧೋತ್ತಮಾಃ .. 14..
ಚಂದ್ರಾಂಗೇ ತು ಸಮಭ್ಯಸ್ಯ ಸೂರ್ಯಾಂಗೇ ಪುನರಭ್ಯಸೇತ್ .

ಯಾವತ್-ತುಲ್ಯಾ ಭವೇತ್ಸಂಖ್ಯಾ ತತೋ ಮುದ್ರಾಂ ವಿಸರ್ಜಯೇತ್ .. 15..

ನ ಹಿ ಪಥ್ಯಮಪಥ್ಯಂ ವಾ ರಸಾಃ ಸರ್ವೇಽಪಿ ನೀರಸಾಃ .
ಅಪಿ ಭುಕ್ತಂ ವಿಷಂ ಘೋರಂ ಪೀಯೂಷಮಪಿ ಜೀರ್ಯತಿ .. 16..

ಕ್ಷಯ-ಕುಷ್ಠ-ಗುದಾವರ್ತ-ಗುಲ್ಮಾಜೀರ್ಣ-ಪುರೋಗಮಾಃ .

ತಸ್ಯ ದೋಷಾಃ ಕ್ಷಯಂಯಾಂತಿ ಮಹಾಮುದ್ರಾಂ ತುಯೋಽಭ್ಯಸೇತ್ .. 17..

ಕಥಿತೇಯಂ ಮಹಾಮುದ್ರಾ ಮಹಾ-ಸಿದ್ಧಿ-ಕರಾ ನೄಣಾಂ .

ಗೋಪನೀಯಾ ಪ್ರಯತ್ನೇನ ನ ದೇಯಾಯಸ್ಯ ಕಸ್ಯಚಿತ್ .. 18..

ಅಥಮಹಾ-ಬಂಧಃ
ಪಾರ್ಷ್ಣಿಂ ವಾಮಸ್ಯ ಪಾದಸ್ಯಯೋನಿ-ಸ್ಥಾನೇ ನಿಯೋಜಯೇತ್ .

ವಾಮೋರೂಪರಿ ಸಂಸ್ಥಾಪ್ಯ ದಕ್ಷಿಣಂ ಚರಣಂ ತಥಾ .. 19..

ಪೂರಯಿತ್ವಾ ತತೋ ವಾಯುಂ ಹೃದಯೇ ಚುಬುಕಂ ದೃಢಂ .

ನಿಷ್ಪೀಡ್ಯಂ ವಾಯುಮಾಕುಂಚ್ಯ ಮನೋ-ಮಧ್ಯೇ ನಿಯೋಜಯೇತ್ .. 20..

ಧಾರಯಿತ್ವಾ ಯಥಾ-ಶಕ್ತಿ ರೇಚಯೇದನಿಲಂ ಶನೈಃ .
ಸವ್ಯಾಂಗೇ ತು ಸಮಭ್ಯಸ್ಯ ದಕ್ಷಾಂಗೇ ಪುನರಭ್ಯಸೇತ್ .. 21..

ಮತಮತ್ರ ತು ಕೇಷಾಂಚಿತ್ಕಂಠ-ಬಂಧಂ ವಿವರ್ಜಯೇತ್ .

ರಾಜ-ದಂತ-ಸ್ಥ-ಜಿಹ್ವಾಯಾ ಬಂಧಃ ಶಸ್ತೋ ಭವೇದಿತಿ .. 22..

ಅಯಂ ತು ಸರ್ವ-ನಾಡೀನಾಮೂರ್ಧ್ವಂ ಗತಿ-ನಿರೋಧಕಃ .
ಅಯಂ ಖಲು ಮಹಾ-ಬಂಧೋ ಮಹಾ-ಸಿದ್ಧಿ-ಪ್ರದಾಯಕಃ .. 23..
ಕಾಲ-ಪಾಶ-ಮಹಾ-ಬಂಧ-ವಿಮೋಚನ-ವಿಚಕ್ಷಣಃ .
ತ್ರಿವೇಣೀ-ಸಂಗಮಂ ಧತ್ತೇ ಕೇದಾರಂ ಪ್ರಾಪಯೇನ್ಮನಃ .. 24..
ರೂಪ-ಲಾವಣ್ಯ-ಸಂಪನ್ನಾ ಯಥಾ ಸ್ತ್ರೀ ಪುರುಷಂ ವಿನಾ .

ಮಹಾ-ಮುದ್ರಾ-ಮಹಾ-ಬಂಧೌ ನಿಷ್ಫಲೌ ವೇಧ-ವರ್ಜಿತೌ .. 25..

ಅಥಮಹಾ-ವೇಧಃ
ಮಹಾ-ಬಂಧ-ಸ್ಥಿತೋಯೋಗೀ ಕೃತ್ವಾ ಪೂರಕಮೇಕ-ಧೀಃ .
ವಾಯೂನಾಂ ಗತಿಮಾವೃತ್ಯ ನಿಭೃತಂ ಕಂಠ-ಮುದ್ರಯಾ .. 26..

ಸಮ-ಹಸ್ತ-ಯುಗೋ ಭೂಮೌ ಸ್ಫಿಚೌ ಸನಾಡಯೇಚ್ಛನೈಃ .
ಪುಟ-ದ್ವಯಮತಿಕ್ರಮ್ಯ ವಾಯುಃ ಸ್ಫುರತಿ ಮಧ್ಯಗಃ .. 27..
ಸೋಮ-ಸೂರ್ಯಾಗ್ನಿ-ಸಂಬಂಧೋ ಜಾಯತೇ ಚಾಮೃತಾಯ ವೈ .
ಮೃತಾವಸ್ಥಾ ಸಮುತ್ಪನ್ನಾ ತತೋ ವಾಯುಂ ವಿರೇಚಯೇತ್ .. 28..

ಮಹಾ-ವೇಧೋಽಯಮಭ್ಯಾಸಾನ್ಮಹಾ-ಸಿದ್ಧಿ-ಪ್ರದಾಯಕಃ .
ವಲೀ-ಪಲಿತ-ವೇಪ-ಘ್ನಃ ಸೇವ್ಯತೇ ಸಾಧಕೋತ್ತಮೈಃ .. 29..
ಏತತ್ತ್ರಯಂ ಮಹಾ-ಗುಹ್ಯಂ ಜರಾ-ಮೃತ್ಯು-ವಿನಾಶನಂ .

ವಹ್ನಿ-ವೃದ್ಧಿ-ಕರಂ ಚೈವ ಹ್ಯಣಿಮಾದಿ-ಗುಣ-ಪ್ರದಂ .. 30..

ಅಷ್ಟಧಾ ಕ್ರಿಯತೇ ಚೈವಯಾಮೇಯಾಮೇ ದಿನೇ ದಿನೇ .

ಪುಣ್ಯ-ಸಂಭಾರ-ಸಂಧಾಯ ಪಾಪೌಘ-ಭಿದುರಂ ಸದಾ .

ಸಮ್ಯಕ್-ಶಿಕ್ಷಾವತಾಮೇವಂ ಸ್ವಲ್ಪಂ ಪ್ರಥಮ-ಸಾಧನಂ .. 31..

ಅಥ ಖೇಚರೀ
ಕಪಾಲ-ಕುಹರೇ ಜಿಹ್ವಾ ಪ್ರವಿಷ್ಟಾ ವಿಪರೀತಗಾ .

ಭ್ರುವೋರಂತರ್ಗತಾ ದೃಷ್ಟಿರ್ಮುದ್ರಾ ಭವತಿ ಖೇಚರೀ .. 32..

ಛೇದನ-ಚಾಲನ-ದೋಹೈಃ ಕಲಾಂ ಕ್ರಮೇಣಾಥ ವರ್ಧಯೇತ್ತಾವತ್ .

ಸಾ ಯಾವದ್ಭ್ರೂ-ಮಧ್ಯಂ ಸ್ಪೃಶತಿ ತದಾ ಖೇಚರೀ-ಸಿದ್ಧಿಃ .. 33..
ಸ್ನುಹೀ-ಪತ್ರ-ನಿಭಂ ಶಸ್ತ್ರಂ ಸುತೀಕ್ಷ್ಣಂ ಸ್ನಿಗ್ಧ-ನಿರ್ಮಲಂ .

ಸಮಾದಾಯ ತತಸ್ತೇನ ರೋಮ-ಮಾತ್ರಂ ಸಮುಚ್ಛಿನೇತ್ .. 34..

ತತಃ ಸೈಂಧವ-ಪಥ್ಯಾಭ್ಯಾಂ ಚೂರ್ಣಿತಾಭ್ಯಾಂ ಪ್ರಘರ್ಷಯೇತ್ .

ಪುನಃ ಸಪ್ತ-ದಿನೇ ಪ್ರಾಪ್ತೇ ರೋಮ-ಮಾತ್ರಂ ಸಮುಚ್ಛಿನೇತ್ .. 35..

ಏವಂ ಕ್ರಮೇಣ ಷಣ್-ಮಾಸಂ ನಿತ್ಯಂ ಯುಕ್ತಃ ಸಮಾಚರೇತ್ .

ಷಣ್ಮಾಸಾದ್ರಸನಾ-ಮೂಲ-ಶಿರಾ-ಬಂಧಃ ಪ್ರಣಶ್ಯತಿ .. 36..

ಕಲಾಂ ಪರಾಙ್ಮುಖೀಂ ಕೃತ್ವಾ ತ್ರಿಪಥೇ ಪರಿಯೋಜಯೇತ್ .

ಸಾ ಭವೇತ್ಖೇಚರೀ ಮುದ್ರಾ ವ್ಯೋಮ-ಚಕ್ರಂ ತದುಚ್ಯತೇ .. 37..

ರಸನಾಮೂರ್ಧ್ವಗಾಂ ಕೃತ್ವಾ ಕ್ಷಣಾರ್ಧಮಪಿ ತಿಷ್ಠತಿ .

ವಿಷೈರ್ವಿಮುಚ್ಯತೇಯೋಗೀ ವ್ಯಾಧಿ-ಮೃತ್ಯು-ಜರಾದಿಭಿಃ .. 38..
ನ ರೋಗೋ ಮರಣಂ ತಂದ್ರಾ ನ ನಿದ್ರಾ ನ ಕ್ಷುಧಾ ತೃಷಾ .

ನ ಚ ಮೂರ್ಚ್ಛಾ ಭವೇತ್ತಸ್ಯಯೋ ಮುದ್ರಾಂ ವೇತ್ತಿ ಖೇಚರೀಂ .. 39..

ಪೀಡ್ಯತೇ ನ ಸ ರೋಗೇಣ ಲಿಪ್ಯತೇ ನ ಚ ಕರ್ಮಣಾ .

ಬಾಧ್ಯತೇ ನ ಸ ಕಾಲೇನಯೋಮುದ್ರಾಂ ವೇತ್ತಿ ಖೇಚರೀಂ .. 40..

ಚಿತ್ತಂ ಚರತಿ ಖೇ ಯಸ್ಮಾಜ್ಜಿಹ್ವಾ ಚರತಿ ಖೇ ಗತಾ .

ತೇನೈಷಾ ಖೇಚರೀ ನಾಮಮುದ್ರಾ ಸಿದ್ಧೈರ್ನಿರೂಪಿತಾ .. 41..

ಖೇಚರ್ಯಾ ಮುದ್ರಿತಂ ಯೇನ ವಿವರಂ ಲಂಬಿಕೋರ್ಧ್ವತಃ .
ನ ತಸ್ಯ ಕ್ಷರತೇ ಬಿಂದುಃ ಕಾಮಿನ್ಯಾಃ ಶ್ಲೇಷಿತಸ್ಯ ಚ .. 42..

ಚಲಿತೋಽಪಿಯದಾ ಬಿಂದುಃ ಸಂಪ್ರಾಪ್ತೋಯೋನಿ-ಮಂಡಲಂ .

ವ್ರಜತ್ಯೂರ್ಧ್ವಂ ಹೃತಃ ಶಕ್ತ್ಯಾ ನಿಬದ್ಧೋಯೋನಿ-ಮುದ್ರಯಾ .. 43..

ಊರ್ಧ್ವ-ಜಿಹ್ವಃ ಸ್ಥಿರೋ ಭೂತ್ವಾ ಸೋಮಪಾನಂ ಕರೋತಿ ಯಃ .
ಮಾಸಾರ್ಧೇನ ನ ಸಂದೇಹೋ ಮೃತ್ಯುಂ ಜಯತಿಯೋಗವಿತ್ .. 44..

ನಿತ್ಯಂ ಸೋಮ-ಕಲಾ-ಪೂರ್ಣಂ ಶರೀರಂ ಯಸ್ಯಯೋಗಿನಃ .
ತಕ್ಷಕೇಣಾಪಿ ದಷ್ಟಸ್ಯ ವಿಷಂ ತಸ್ಯ ನ ಸರ್ಪತಿ .. 45..

ಇಂಧನಾನಿಯಥಾ ವಹ್ನಿಸ್ತೈಲ-ವರ್ತಿ ಚ ದೀಪಕಃ .
ತಥಾ ಸೋಮ-ಕಲಾ-ಪೂರ್ಣಂ ದೇಹೀ ದೇಹಂ ನ ಮುಂಚತಿ .. 46..

ಗೋಮಾಂಸಂ ಭಕ್ಷಯೇನ್ನಿತ್ಯಂ ಪಿಬೇದಮರ-ವಾರುಣೀಂ .

ಕುಲೀನಂ ತಮಹಂ ಮನ್ಯೇ ಚೇತರೇ ಕುಲ-ಘಾತಕಾಃ .. 47..
ಗೋ-ಶಬ್ದೇನೋದಿತಾ ಜಿಹ್ವಾ ತತ್ಪ್ರವೇಶೋ ಹಿ ತಾಲುನಿ .

ಗೋ-ಮಾಂಸ-ಭಕ್ಷಣಂ ತತ್ತು ಮಹಾ-ಪಾತಕ-ನಾಶನಂ .. 48..

ಜಿಹ್ವಾ-ಪ್ರವೇಶ-ಸಂಭೂತ-ವಹ್ನಿನೋತ್ಪಾದಿತಃ ಖಲು .

ಚಂದ್ರಾತ್ಸ್ರವತಿ ಯಃ ಸಾರಃ ಸಾ ಸ್ಯಾದಮರ-ವಾರುಣೀ .. 49..

ಚುಂಬಂತೀ ಯದಿ ಲಂಬಿಕಾಗ್ರಮನಿಶಂ ಜಿಹ್ವಾ-ರಸ-ಸ್ಯಂದಿನೀ
ಸ-ಕ್ಷಾರಾ ಕಟುಕಾಮ್ಲ-ದುಗ್ಧ-ಸದೃಶೀ ಮಧ್ವಾಜ್ಯ-ತುಲ್ಯಾ ತಥಾ .

ವ್ಯಾಧೀನಾಂ ಹರಣಂ ಜರಾಂತ-ಕರಣಂ ಶಸ್ತ್ರಾಗಮೋದೀರಣಂ
ತಸ್ಯ ಸ್ಯಾದಮರತ್ವಮಷ್ಟ-ಗುಣಿತಂ ಸಿದ್ಧಾಂಗನಾಕರ್ಷಣಂ .. 50..

ಮೂರ್ಧ್ನಃ ಷೋಡಶ-ಪತ್ರ-ಪದ್ಮ-ಗಲಿತಂ ಪ್ರಾಣಾದವಾಪ್ತಂ ಹಠಾದ್
ಊರ್ದ್ವ್ಹಾಸ್ಯೋ ರಸನಾಂ ನಿಯಮ್ಯ ವಿವರೇ ಶಕ್ತಿಂ ಪರಾಂ ಚಿಂತಯನ್ .

ಉತ್ಕಲ್ಲೋಲ-ಕಲಾ-ಜಲಂ ಚ ವಿಮಲಂ ಧಾರಾಮಯಂಯಃ ಪಿಬೇನ್
ನಿರ್ವ್ಯಾಧಿಃ ಸ ಮೃಣಾಲ-ಕೋಮಲ-ವಪುರ್ಯೋಗೀ ಚಿರಂ ಜೀವತಿ .. 51..

ಯತ್ಪ್ರಾಲೇಯಂ ಪ್ರಹಿತ-ಸುಷಿರಂ ಮೇರು-ಮೂರ್ಧಾಂತರ-ಸ್ಥಂ
ತಸ್ಮಿಂಸ್ತತ್ತ್ವಂ ಪ್ರವದತಿ ಸುಧೀಸ್ತನ್-ಮುಖಂ ನಿಮ್ನಗಾನಾಂ .

ಚಂದ್ರಾತ್ಸಾರಃ ಸ್ರವತಿ ವಪುಷಸ್ತೇನ ಮೃತ್ಯುರ್ನರಾಣಾಂ
ತದ್ಬಧ್ನೀಯಾತ್ಸುಕರಣಮಧೋ ನಾನ್ಯಥಾ ಕಾಯ-ಸಿದ್ಧಿಃ .. 52..
ಸುಷಿರಂ ಜ್ಞಾನ-ಜನಕಂ ಪಂಚ-ಸ್ರೋತಃ-ಸಮನ್ವಿತಂ .

ತಿಷ್ಠತೇ ಖೇಚರೀ ಮುದ್ರಾ ತಸ್ಮಿನ್ಶೂನ್ಯೇ ನಿರಂಜನೇ .. 53..

ಏಕಂ ಸೃಷ್ಟಿಮಯಂ ಬೀಜಮೇಕಾ ಮುದ್ರಾ ಚ ಖೇಚರೀ .

ಏಕೋ ದೇವೋ ನಿರಾಲಂಬ ಏಕಾವಸ್ಥಾ ಮನೋನ್ಮನೀ .. 54..

ಅಥಉಡ್ಡೀಯಾನ-ಬಂಧಃ
ಬದ್ಧೋ ಯೇನ ಸುಷುಮ್ಣಾಯಾಂ ಪ್ರಾಣಸ್ತೂಡ್ಡೀಯತೇ ಯತಃ .
ತಸ್ಮಾದುಡ್ಡೀಯನಾಖ್ಯೋಽಯಂಯೋಗಿಭಿಃ ಸಮುದಾಹೃತಃ .. 55..
ಉಡ್ಡೀನಂ ಕುರುತೇ ಯಸ್ಮಾದವಿಶ್ರಾಂತಂ ಮಹಾ-ಖಗಃ .
ಉಡ್ಡೀಯಾನಂ ತದೇವ ಸ್ಯಾತ್ತವ ಬಂಧೋಽಭಿಧೀಯತೇ .. 56..

ಉದರೇ ಪಶ್ಚಿಮಂ ತಾನಂ ನಾಭೇರೂರ್ಧ್ವಂ ಚ ಕಾರಯೇತ್ .

ಉಡ್ಡೀಯಾನೋ ಹ್ಯಸೌ ಬಂಧೋ ಮೃತ್ಯು-ಮಾತಂಗ-ಕೇಸರೀ .. 57..

ಉಡ್ಡೀಯಾನಂ ತು ಸಹಜಂ ಗುರುಣಾ ಕಥಿತಂ ಸದಾ .

ಅಭ್ಯಸೇತ್ಸತತಂ ಯಸ್ತು ವೃದ್ಧೋಽಪಿ ತರುಣಾಯತೇ .. 58..

ನಾಭೇರೂರ್ಧ್ವಮಧಶ್ಚಾಪಿ ತಾನಂ ಕುರ್ಯಾತ್ಪ್ರಯತ್ನತಃ .
ಷಣ್ಮಾಸಮಭ್ಯಸೇನ್ಮೃತ್ಯುಂ ಜಯತ್ಯೇವ ನ ಸಂಶಯಃ .. 59..

ಸರ್ವೇಷಾಮೇವ ಬಂಧಾನಾಂ ಉತ್ತಮೋ ಹ್ಯುಡ್ಡೀಯಾನಕಃ .
ಉಡ್ಡಿಯಾನೇ ದೃಢೇ ಬಂಧೇ ಮುಕ್ತಿಃ ಸ್ವಾಭಾವಿಕೀ ಭವೇತ್ .. 60..

ಅಥಮೂಲ-ಬಂಧಃ
ಪಾರ್ಷ್ಣಿ-ಭಾಗೇನ ಸಂಪೀಡ್ಯಯೋನಿಮಾಕುಂಚಯೇದ್ಗುದಂ .

ಅಪಾನಮೂರ್ಧ್ವಮಾಕೃಷ್ಯ ಮೂಲ-ಬಂಧೋಽಭಿಧೀಯತೇ .. 61..

ಅಧೋ-ಗತಿಮಪಾನಂ ವಾಊರ್ಧ್ವಗಂ ಕುರುತೇ ಬಲಾತ್ .

ಆಕುಂಚನೇನ ತಂ ಪ್ರಾಹುರ್ಮೂಲ-ಬಂಧಂ ಹಿಯೋಗಿನಃ .. 62..
ಗುದಂ ಪಾರ್ಷ್ಣ್ಯಾ ತು ಸಂಪೀಡ್ಯ ವಾಯುಮಾಕುಂಚಯೇದ್ಬಲಾತ್ .

ವಾರಂ ವಾರಂ ಯಥಾ ಚೋರ್ಧ್ವಂ ಸಮಾಯಾತಿ ಸಮೀರಣಃ .. 63..
ಪ್ರಾಣಾಪಾನೌ ನಾದ-ಬಿಂದೂ ಮೂಲ-ಬಂಧೇನ ಚೈಕತಾಂ .

ಗತ್ವಾಯೋಗಸ್ಯ ಸಂಸಿದ್ಧಿಂ ಯಚ್ಛತೋ ನಾತ್ರ ಸಂಶಯಃ .. 64..
ಅಪಾನ-ಪ್ರಾಣಯೋರೈಕ್ಯಂ ಕ್ಷಯೋ ಮೂತ್ರ-ಪುರೀಷಯೋಃ .
ಯುವಾ ಭವತಿ ವೃದ್ಧೋಽಪಿ ಸತತಂ ಮೂಲ-ಬಂಧನಾತ್ .. 65..

ಅಪಾನಊರ್ಧ್ವಗೇ ಜಾತೇ ಪ್ರಯಾತೇ ವಹ್ನಿ-ಮಂಡಲಂ .

ತದಾನಲ-ಶಿಖಾ ದೀರ್ಘಾ ಜಾಯತೇ ವಾಯುನಾಹತಾ .. 66..

ತತೋ ಯಾತೋ ವಹ್ನ್ಯ್-ಅಪಾನೌ ಪ್ರಾಣಮುಷ್ಣ-ಸ್ವರೂಪಕಂ .

ತೇನಾತ್ಯಂತ-ಪ್ರದೀಪ್ತಸ್ತು ಜ್ವಲನೋ ದೇಹಜಸ್ತಥಾ .. 67..

ತೇನ ಕುಂಡಲಿನೀ ಸುಪ್ತಾ ಸಂತಪ್ತಾ ಸಂಪ್ರಬುಧ್ಯತೇ .

ದಂಡಾಹತಾ ಭುಜಂಗೀವ ನಿಶ್ವಸ್ಯ ಋಜುತಾಂ ವ್ರಜೇತ್ .. 68..

ಬಿಲಂ ಪ್ರವಿಷ್ಟೇವ ತತೋ ಬ್ರಹ್ಮ-ನಾಡ್ಯಂ ತರಂ ವ್ರಜೇತ್ .

ತಸ್ಮಾನ್ನಿತ್ಯಂ ಮೂಲ-ಬಂಧಃ ಕರ್ತವ್ಯೋಯೋಗಿಭಿಃ ಸದಾ .. 69..

ಅಥ ಜಲಂಧರ-ಬಂಧಃ
ಕಂಠಮಾಕುಂಚ್ಯ ಹೃದಯೇ ಸ್ಥಾಪಯೇಚ್ಚಿಬುಕಂ ದೃಢಂ .

ಬಂಧೋ ಜಾಲಂಧರಾಖ್ಯೋಽಯಂ ಜರಾ-ಮೃತ್ಯು-ವಿನಾಶಕಃ .. 70..
ಬಧ್ನಾತಿ ಹಿ ಸಿರಾಜಾಲಮಧೋ-ಗಾಮಿ ನಭೋ-ಜಲಂ .

ತತೋ ಜಾಲಂಧರೋ ಬಂಧಃ ಕಂಠ-ದುಃಖೌಘ-ನಾಶನಃ .. 71..
ಜಾಲಂಧರೇ ಕೃತೇ ಬಂಧೇ ಕಂಠ-ಸಂಕೋಚ-ಲಕ್ಷಣೇ .

ನ ಪೀಯೂಷಂ ಪತತ್ಯಗ್ನೌ ನ ಚ ವಾಯುಃ ಪ್ರಕುಪ್ಯತಿ .. 72..

ಕಂಠ-ಸಂಕೋಚನೇನೈವ ದ್ವೇ ನಾಡ್ಯೌ ಸ್ತಂಭಯೇದ್ದೃಢಂ .

ಮಧ್ಯ-ಚಕ್ರಮಿದಂ ಜ್ಞೇಯಂ ಷೋಡಶಾಧಾರ-ಬಂಧನಂ .. 73..

ಮೂಲ-ಸ್ಥಾನಂ ಸಮಾಕುಂಚ್ಯ ಉಡ್ಡಿಯಾನಂ ತು ಕಾರಯೇತ್ .

ಇಡಾಂ ಚ ಪಿಂಗಲಾಂ ಬದ್ಧ್ವಾ ವಾಹಯೇತ್ಪಶ್ಚಿಮೇ ಪಥಿ .. 74..

ಅನೇನೈವ ವಿಧಾನೇನ ಪ್ರಯಾತಿ ಪವನೋ ಲಯಂ .

ತತೋ ನ ಜಾಯತೇ ಮೃತ್ಯುರ್ಜರಾ-ರೋಗಾದಿಕಂ ತಥಾ .. 75..

ಬಂಧ-ತ್ರಯಮಿದಂ ಶ್ರೇಷ್ಠಂ ಮಹಾ-ಸಿದ್ಧೈಶ್ಚ ಸೇವಿತಂ .

ಸರ್ವೇಷಾಂ ಹಠ-ತಂತ್ರಾಣಾಂ ಸಾಧನಂಯೋಗಿನೋ ವಿದುಃ .. 76..
ಯತ್ಕಿಂಚಿತ್ಸ್ರವತೇ ಚಂದ್ರಾದಮೃತಂ ದಿವ್ಯ-ರೂಪಿಣಃ .
ತತ್ಸರ್ವಂ ಗ್ರಸತೇ ಸೂರ್ಯಸ್ತೇನ ಪಿಂಡೋ ಜರಾಯುತಃ .. 77..
ಅಥ ವಿಪರೀತ-ಕರಣೀ ಮುದ್ರಾ
ತತ್ರಾಸ್ತಿ ಕರಣಂ ದಿವ್ಯಂ ಸೂರ್ಯಸ್ಯ ಮುಖ-ವಂಚನಂ .

ಗುರೂಪದೇಶತೋ ಜ್ಞೇಯಂ ನ ತು ಶಾಸ್ತ್ರಾರ್ಥ-ಕೋಟಿಭಿಃ .. 78..
ಊರ್ಧ್ವ-ನಾಭೇರಧಸ್ತಾಲೋರೂರ್ಧ್ವಂ ಭಾನುರಧಃ ಶಶೀ .

ಕರಣೀ ವಿಪರೀತಾಖಾ ಗುರು-ವಾಕ್ಯೇನ ಲಭ್ಯತೇ .. 79..

ನಿತ್ಯಮಭ್ಯಾಸ-ಯುಕ್ತಸ್ಯ ಜಠರಾಗ್ನಿ-ವಿವರ್ಧಿನೀ .

ಆಹಾರೋ ಬಹುಲಸ್ತಸ್ಯ ಸಂಪಾದ್ಯಃ ಸಾಧಕಸ್ಯ ಚ .. 80..

ಅಲ್ಪಾಹಾರೋ ಯದಿ ಭವೇದಗ್ನಿರ್ದಹತಿ ತತ್-ಕ್ಷಣಾತ್ .

ಅಧಃ-ಶಿರಾಶ್ಚೋರ್ಧ್ವ-ಪಾದಃ ಕ್ಷಣಂ ಸ್ಯಾತ್ಪ್ರಥಮೇ ದಿನೇ .. 81..

ಕ್ಷಣಾಚ್ಚ ಕಿಂಚಿದಧಿಕಮಭ್ಯಸೇಚ್ಚ ದಿನೇ ದಿನೇ .

ವಲಿತಂ ಪಲಿತಂ ಚೈವ ಷಣ್ಮಾಸೋರ್ಧ್ವಂ ನ ದೃಶ್ಯತೇ .

ಯಾಮ-ಮಾತ್ರಂ ತುಯೋ ನಿತ್ಯಮಭ್ಯಸೇತ್ಸ ತು ಕಾಲಜಿತ್ .. 82..

ಅಥ ವಜ್ರೋಲೀ
ಸ್ವೇಚ್ಛಯಾ ವರ್ತಮಾನೋಽಪಿಯೋಗೋಕ್ತೈರ್ನಿಯಮೈರ್ವಿನಾ .

ವಜ್ರೋಲೀಂಯೋ ವಿಜಾನಾತಿ ಸಯೋಗೀ ಸಿದ್ಧಿ-ಭಾಜನಂ .. 83..

ತತ್ರ ವಸ್ತು-ದ್ವಯಂ ವಕ್ಷ್ಯೇ ದುರ್ಲಭಂಯಸ್ಯ ಕಸ್ಯಚಿತ್ .

ಕ್ಷೀರಂ ಚೈಕಂ ದ್ವಿತೀಯಂ ತು ನಾರೀ ಚ ವಶ-ವರ್ತಿನೀ .. 84..

ಮೇಹನೇನ ಶನೈಃ ಸಮ್ಯಗೂರ್ಧ್ವಾಕುಂಚನಮಭ್ಯಸೇತ್ .

ಪುರುಷೋಽಪ್ಯಥವಾ ನಾರೀ ವಜ್ರೋಲೀ-ಸಿದ್ಧಿಮಾಪ್ನುಯಾತ್ .. 85..

ಯತ್ನತಃ ಶಸ್ತ-ನಾಲೇನ ಫೂತ್ಕಾರಂ ವಜ್ರ-ಕಂದರೇ .

ಶನೈಃ ಶನೈಃ ಪ್ರಕುರ್ವೀತ ವಾಯು-ಸಂಚಾರ-ಕಾರಣಾತ್ .. 86..

ನಾರೀ-ಭಗೇ ಪದದ್-ಬಿಂದುಮಭ್ಯಾಸೇನೋರ್ಧ್ವಮಾಹರೇತ್ .

ಚಲಿತಂ ಚ ನಿಜಂ ಬಿಂದುಮೂರ್ಧ್ವಮಾಕೃಷ್ಯ ರಕ್ಷಯೇತ್ .. 87..

ಏವಂ ಸಂರಕ್ಷಯೇದ್ಬಿಂದುಂ ಜಯತಿಯೋಗವಿತ್ .

ಮರಣಂ ಬಿಂದು-ಪಾತೇನ ಜೀವನಂ ಬಿಂದು-ಧಾರಣಾತ್ .. 88..

ಸುಗಂಧೋಯೋಗಿನೋ ದೇಹೇ ಜಾಯತೇ ಬಿಂದು-ಧಾರಣಾತ್ .

ಯಾವದ್ಬಿಂದುಃ ಸ್ಥಿರೋ ದೇಹೇ ತಾವತ್ಕಾಲ-ಭಯಂ ಕುತಃ .. 89..
ಚಿತ್ತಾಯತ್ತಂ ನೄಣಾಂ ಶುಕ್ರಂ ಶುಕ್ರಾಯತ್ತಂ ಚ ಜೀವಿತಂ .

ತಸ್ಮಾಚ್ಛುಕ್ರಂ ಮನಶ್ಚೈವ ರಕ್ಷಣೀಯಂ ಪ್ರಯತ್ನತಃ .. 90..
ಋತುಮತ್ಯಾ ರಜೋಽಪ್ಯೇವಂ ನಿಜಂ ಬಿಂದುಂ ಚ ರಕ್ಷಯೇತ್ .

ಮೇಢ್ರೇಣಾಕರ್ಷಯೇದೂರ್ಧ್ವಂ ಸಮ್ಯಗಭ್ಯಾಸ-ಯೋಗ-ವಿತ್ .. 91..

ಅಥ ಸಹಜೋಲಿಃ
ಸಹಜೋಲಿಶ್ಚಾಮರೋಲಿರ್ವಜ್ರೋಲ್ಯಾ ಭೇದ ಏಕತಃ .
ಜಲೇ ಸುಭಸ್ಮ ನಿಕ್ಷಿಪ್ಯ ದಗ್ಧ-ಗೋಮಯ-ಸಂಭವಂ .. 92..

ವಜ್ರೋಲೀ-ಮೈಥುನಾದೂರ್ಧ್ವಂ ಸ್ತ್ರೀ-ಪುಂಸೋಃ ಸ್ವಾಂಗ-ಲೇಪನಂ .

ಆಸೀನಯೋಃ ಸುಖೇನೈವ ಮುಕ್ತ-ವ್ಯಾಪಾರಯೋಃ ಕ್ಷಣಾತ್ .. 93..

ಸಹಜೋಲಿರಿಯಂ ಪ್ರೋಕ್ತಾ ಶ್ರದ್ಧೇಯಾಯೋಗಿಭಿಃ ಸದಾ .

ಅಯಂ ಶುಭಕರೋಯೋಗೋ ಭೋಗ-ಯುಕ್ತೋಽಪಿ ಮುಕ್ತಿದಃ .. 94..
ಅಯಂಯೋಗಃ ಪುಣ್ಯವತಾಂ ಧೀರಾಣಾಂ ತತ್ತ್ವ-ದರ್ಶಿನಾಂ .

ನಿರ್ಮತ್ಸರಾಣಾಂ ವೈ ಸಿಧ್ಯೇನ್ನ ತು ಮತ್ಸರ-ಶಾಲಿನಾಂ .. 95..

ಅಥ ಅಮರೋಲೀ
ಪಿತ್ತೋಲ್ಬಣತ್ವಾತ್ಪ್ರಥಮಾಂಬು-ಧಾರಾಂ
ವಿಹಾಯ ನಿಃಸಾರತಯಾಂತ್ಯಧಾರಾಂ .

ನಿಷೇವ್ಯತೇ ಶೀತಲ-ಮಧ್ಯ-ಧಾರಾ
ಕಾಪಾಲಿಕೇ ಖಂಡಮತೇಽಮರೋಲೀ .. 96..

ಅಮರೀಂಯಃ ಪಿಬೇನ್ನಿತ್ಯಂ ನಸ್ಯಂ ಕುರ್ವಂದಿನೇ ದಿನೇ .

ವಜ್ರೋಲೀಮಭ್ಯಸೇತ್ಸಮ್ಯಕ್ಸಾಮರೋಲೀತಿ ಕಥ್ಯತೇ .. 97..

ಅಭ್ಯಾಸಾನ್ನಿಃಸೃತಾಂ ಚಾಂದ್ರೀಂ ವಿಭೂತ್ಯಾ ಸಹ ಮಿಶ್ರಯೇತ್ .

ಧಾರಯೇದುತ್ತಮಾಂಗೇಷು ದಿವ್ಯ-ದೃಷ್ಟಿಃ ಪ್ರಜಾಯತೇ .. 98..

ಪುಂಸೋ ಬಿಂದುಂ ಸಮಾಕುಂಚ್ಯ ಸಮ್ಯಗಭ್ಯಾಸ-ಪಾಟವಾತ್ .

ಯದಿ ನಾರೀ ರಜೋ ರಕ್ಷೇದ್ವಜ್ರೋಲ್ಯಾ ಸಾಪಿಯೋಗಿನೀ .. 99..

ತಸ್ಯಾಃ ಕಿಂಚಿದ್ರಜೋ ನಾಶಂ ನ ಗಚ್ಛತಿ ನ ಸಂಶಯಃ .
ತಸ್ಯಾಃ ಶರೀರೇ ನಾದಶ್ಚ ಬಿಂದುತಾಮೇವ ಗಚ್ಛತಿ .. 100..

ಸ ಬಿಂದುಸ್ತದ್ರಜಶ್ಚೈವ ಏಕೀಭೂಯ ಸ್ವದೇಹಗೌ .

ವಜ್ರೋಲ್ಯ್-ಅಭ್ಯಾಸ-ಯೋಗೇನ ಸರ್ವ-ಸಿದ್ಧಿಂ ಪ್ರಯಚ್ಛತಃ .. 101..
ರಕ್ಷೇದಾಕುಂಚನಾದೂರ್ಧ್ವಂ ಯಾ ರಜಃ ಸಾ ಹಿಯೋಗಿನೀ .

ಅತೀತಾನಾಗತಂ ವೇತ್ತಿ ಖೇಚರೀ ಚ ಭವೇದ್ಧ್ರುವಂ  .. 102..

ದೇಹ-ಸಿದ್ಧಿಂ ಚ ಲಭತೇ ವಜ್ರೋಲ್ಯ್-ಅಭ್ಯಾಸ-ಯೋಗತಃ .

ಅಥ ಶಕ್ತಿ-ಚಾಲನಂ

ಕುಂಡಲ್ಯರುಂಧತೀ ಚೈತೇ ಶಬ್ದಾಃ ಪರ್ಯಾಯ-ವಾಚಕಾಃ .. 104..
ಉದ್ಘಾಟಯೇತ್ಕಪಾಟಂ ತು ಯಥಾ ಕುಂಚಿಕಯಾ ಹಠಾತ್ .

ಕುಂಡಲಿನ್ಯಾ ತಥಾಯೋಗೀಮೋಕ್ಷದ್ವಾರಂ ವಿಭೇದಯೇತ್ .. 105..

ಯೇನಮಾರ್ಗೇಣ ಗಂತವ್ಯಂ ಬ್ರಹ್ಮ-ಸ್ಥಾನಂ ನಿರಾಮಯಂ .

ಮುಖೇನಾಚ್ಛಾದ್ಯ ತದ್ವಾರಂ ಪ್ರಸುಪ್ತಾ ಪರಮೇಶ್ವರೀ .. 106..

ಕಂದೋರ್ಧ್ವೇ ಕುಂಡಲೀ ಶಕ್ತಿಃ ಸುಪ್ತಾ ಮೋಕ್ಷಾಯಯೋಗಿನಾಂ .

ಬಂಧನಾಯ ಚಮೂಢಾನಾಂ ಯಸ್ತಾಂ ವೇತ್ತಿ ಸಯೋಗವಿತ್ .. 107..

ಕುಂಡಲೀ ಕುಟಿಲಾಕಾರಾ ಸರ್ಪವತ್ಪರಿಕೀರ್ತಿತಾ .

ಸಾ ಶಕ್ತಿಶ್ಚಾಲಿತಾ ಯೇನ ಸ ಮುಕ್ತೋ ನಾತ್ರ ಸಂಶಯಃ .. 108..
ಗಂಗಾ-ಯಮುನಯೋರ್ಮಧ್ಯೇ ಬಾಲ-ರಂಡಾಂ ತಪಸ್ವಿನೀಂ .

ಬಲಾತ್ಕಾರೇಣ ಗೃಹ್ಣೀಯಾತ್ತದ್ವಿಷ್ಣೋಃ ಪರಮಂ ಪದಂ .. 109..

ಇಡಾ ಭಗವತೀ ಗಂಗಾ ಪಿಂಗಲಾ ಯಮುನಾ ನದೀ .

ಇಡಾ-ಪಿಂಗಲಯೋರ್ಮಧ್ಯೇ ಬಾಲರಂಡಾ ಚ ಕುಂಡಲೀ .. 110..

ಪುಚ್ಛೇ ಪ್ರಗೃಹ್ಯ ಭುಜಂಗೀಂ ಸುಪ್ತಾಮುದ್ಬೋಧಯೇಚ್ಚ ತಾಂ .

ನಿದ್ರಾಂ ವಿಹಾಯ ಸಾ ಶಕ್ತಿರೂರ್ಧ್ವಮುತ್ತಿಷ್ಠತೇ ಹಠಾತ್ .. 111..

ಅವಸ್ಥಿತಾ ಚೈವ ಫಣಾವತೀ ಸಾ
ಪ್ರಾತಶ್ಚ ಸಾಯಂ ಪ್ರಹರಾರ್ಧ-ಮಾತ್ರಂ .

ಪ್ರಪೂರ್ಯ ಸೂರ್ಯಾತ್ಪರಿಧಾನ-ಯುಕ್ತ್ಯಾ
ಪ್ರಗೃಹ್ಯ ನಿತ್ಯಂ ಪರಿಚಾಲನೀಯಾ .. 112..

ಊರ್ಧ್ವಂ ವಿತಸ್ತಿ-ಮಾತ್ರಂ ತು ವಿಸ್ತಾರಂ ಚತುರಂಗುಲಂ .

ಮೃದುಲಂ ಧವಲಂ ಪ್ರೋಕ್ತಂ ವೇಷ್ಟಿತಾಂಬರ-ಲಕ್ಷಣಂ .. 113..

ಸತಿ ವಜ್ರಾಸನೇ ಪಾದೌ ಕರಾಭ್ಯಾಂ ಧಾರಯೇದ್ದೃಢಂ .

ಗುಲ್ಫ-ದೇಶ-ಸಮೀಪೇ ಚ ಕಂದಂ ತತ್ರ ಪ್ರಪೀಡಯೇತ್ .. 114..

ವಜ್ರಾಸನೇ ಸ್ಥಿತೋಯೋಗೀ ಚಾಲಯಿತ್ವಾ ಚ ಕುಂಡಲೀಂ .

ಕುರ್ಯಾದನಂತರಂ ಭಸ್ತ್ರಾಂ ಕುಂಡಲೀಮಾಶು ಬೋಧಯೇತ್ .. 115..

ಭಾನೋರಾಕುಂಚನಂ ಕುರ್ಯಾತ್ಕುಂಡಲೀಂ ಚಾಲಯೇತ್ತತಃ .
ಮೃತ್ಯು-ವಕ್ತ್ರ-ಗತಸ್ಯಾಪಿ ತಸ್ಯ ಮೃತ್ಯು-ಭಯಂ ಕುತಃ .. 116..
ಮುಹೂರ್ತ-ದ್ವಯ-ಪರ್ಯಂತಂ ನಿರ್ಭಯಂ ಚಾಲನಾದಸೌ .

ಊರ್ಧ್ವಮಾಕೃಷ್ಯತೇ ಕಿಂಚಿತ್ಸುಷುಮ್ಣಾಯಾಂ ಸಮುದ್ಗತಾ .. 117..

ತೇನ ಕುಂಡಲಿನೀ ತಸ್ಯಾಃ ಸುಷುಮ್ಣಾಯಾ ಮುಖಂ ಧ್ರುವಂ .

ಜಹಾತಿ ತಸ್ಮಾತ್ಪ್ರಾಣೋಽಯಂ ಸುಷುಮ್ಣಾಂ ವ್ರಜತಿ ಸ್ವತಃ .. 118..
ತಸ್ಮಾತ್ಸಂಚಾಲಯೇನ್ನಿತ್ಯಂ ಸುಖ-ಸುಪ್ತಾಮರುಂಧತೀಂ .

ತಸ್ಯಾಃ ಸಂಚಾಲನೇನೈವಯೋಗೀ ರೋಗೈಃ ಪ್ರಮುಚ್ಯತೇ .. 119..

ಯೇನ ಸಂಚಾಲಿತಾ ಶಕ್ತಿಃ ಸಯೋಗೀ ಸಿದ್ಧಿ-ಭಾಜನಂ .

ಕಿಮತ್ರ ಬಹುನೋಕ್ತೇನ ಕಾಲಂ ಜಯತಿ ಲೀಲಯಾ .. 120..

ಬ್ರಹ್ಮಚರ್ಯ-ರತಸ್ಯೈವ ನಿತ್ಯಂ ಹಿತ-ಮಿತಾಶಿನಃ .
ಮಂಡಲಾದ್ದೃಶ್ಯತೇ ಸಿದ್ಧಿಃ ಕುಂಡಲ್ಯ್-ಅಭ್ಯಾಸ-ಯೋಗಿನಃ .. 121..
ಕುಂಡಲೀಂ ಚಾಲಯಿತ್ವಾ ತು ಭಸ್ತ್ರಾಂ ಕುರ್ಯಾದ್ವಿಶೇಷತಃ .
ಏವಮಭ್ಯಸ್ಯತೋ ನಿತ್ಯಂ ಯಮಿನೋಯಮ-ಭೀಃ ಕುತಃ .. 122..
ದ್ವಾ-ಸಪ್ತತಿ-ಸಹಸ್ರಾಣಾಂ ನಾಡೀನಾಂ ಮಲ-ಶೋಧನೇ .

ಕುತಃ ಪ್ರಕ್ಷಾಲನೋಪಾಯಃ ಕುಂಡಲ್ಯ್-ಅಭ್ಯಸನಾದೃತೇ .. 123..

ಇಯಂ ತು ಮಧ್ಯಮಾ ನಾಡೀ ದೃಢಾಭ್ಯಾಸೇನಯೋಗಿನಾಂ .

ಆಸನ-ಪ್ರಾಣ-ಸಂಯಾಮ-ಮುದ್ರಾಭಿಃ ಸರಲಾ ಭವೇತ್ .. 124..

ಅಭ್ಯಾಸೇ ತು ವಿನಿದ್ರಾಣಾಂ ಮನೋ ಧೃತ್ವಾ ಸಮಾಧಿನಾ .

ರುದ್ರಾಣೀ ವಾ ಪರಾ ಮುದ್ರಾ ಭದ್ರಾಂ ಸಿದ್ಧಿಂ ಪ್ರಯಚ್ಛತಿ .. 125..

ರಾಜ-ಯೋಗಂ ವಿನಾ ಪೃಥ್ವೀ ರಾಜ-ಯೋಗಂ ವಿನಾ ನಿಶಾ .

ರಾಜ-ಯೋಗಂ ವಿನಾ ಮುದ್ರಾ ವಿಚಿತ್ರಾಪಿ ನ ಶೋಭತೇ .. 126..

ಮಾರುತಸ್ಯ ವಿಧಿಂ ಸರ್ವಂ ಮನೋ-ಯುಕ್ತಂ ಸಮಭ್ಯಸೇತ್ .

ಇತರತ್ರ ನ ಕರ್ತವ್ಯಾ ಮನೋ-ವೃತ್ತಿರ್ಮನೀಷಿಣಾ .. 127..

ಇತಿ ಮುದ್ರಾ ದಶ ಪ್ರೋಕ್ತಾ ಆದಿನಾಥೇನ ಶಂಭುನಾ .

ಏಕೈಕಾ ತಾಸು ಯಮಿನಾಂ ಮಹಾ-ಸಿದ್ಧಿ-ಪ್ರದಾಯಿನೀ .. 128..

ಉಪದೇಶಂ ಹಿ ಮುದ್ರಾಣಾಂಯೋ ದತ್ತೇ ಸಾಂಪ್ರದಾಯಿಕಂ .

ಸ ಏವ ಶ್ರೀ-ಗುರುಃ ಸ್ವಾಮೀ ಸಾಕ್ಷಾದೀಶ್ವರ ಏವ ಸಃ .. 129..
ತಸ್ಯ ವಾಕ್ಯ-ಪರೋ ಭೂತ್ವಾ ಮುದ್ರಾಭ್ಯಾಸೇ ಸಮಾಹಿತಃ .
ಅಣಿಮಾದಿ-ಗುಣೈಃ ಸಾರ್ಧಂ ಲಭತೇ ಕಾಲ-ವಂಚನಂ .. 130..

ಇತಿ ಹಠ-ಪ್ರದೀಪಿಕಾಯಾಂ ತೃತೀಯೋಪದೇಶಃ .

.. 4..ಚತುರ್ಥೋಪದೇಶಃ
ನಮಃ ಶಿವಾಯ ಗುರವೇ ನಾದ-ಬಿಂದು-ಕಲಾತ್ಮನೇ .

ಯದಾ ಸಂಕ್ಷೀಯತೇ ಪ್ರಾಣೋ ಮಾನಸಂ ಚ ಪ್ರಲೀಯತೇ .

ತದಾ ಸಮರಸತ್ವಂ ಚ ಸಮಾಧಿರಭಿಧೀಯತೇ .. 6..

ಅಂತಃ ಶೂನ್ಯೋ ಬಹಿಃ ಶೂನ್ಯಃ ಶೂನ್ಯಃ ಕುಂಭ ಇವಾಂಬರೇ .

ಅಂತಃ ಪೂರ್ಣೋ ಬಹಿಃ ಪೂರ್ಣಃ ಪೂರ್ಣಃ ಕುಂಭ ಇವಾರ್ಣವೇ .. 56..

ಬಾಹ್ಯ-ಚಿಂತಾ ನ ಕರ್ತವ್ಯಾ ತಥೈವಾಂತರ-ಚಿಂತನಂ .

ಸರ್ವ-ಚಿಂತಾಂ ಪರಿತ್ಯಜ್ಯ ನ ಕಿಂಚಿದಪಿ ಚಿಂತಯೇತ್ .. 57..

ಸಂಕಲ್ಪ-ಮಾತ್ರ-ಕಲನೈವ ಜಗತ್ಸಮಗ್ರಂ
ಸಂಕಲ್ಪ-ಮಾತ್ರ-ಕಲನೈವ ಮನೋ-ವಿಲಾಸಃ .
ಸಂಕಲ್ಪ-ಮಾತ್ರ-ಮತಿಮುತ್ಸೃಜ ನಿರ್ವಿಕಲ್ಪಂ
ಆಶ್ರಿತ್ಯ ನಿಶ್ಚಯಮವಾಪ್ನುಹಿ ರಾಮ ಶಾಂತಿಂ .. 58..

ಕರ್ಪೂರಮನಲೇಯದ್ವತ್ಸೈಂಧವಂ ಸಲಿಲೇ ಯಥಾ .

ತಥಾ ಸಂಧೀಯಮಾನಂ ಚ ಮನಸ್ತತ್ತ್ವೇ ವಿಲೀಯತೇ .. 59..

ಜ್ಞೇಯಂ ಸರ್ವಂ ಪ್ರತೀತಂ ಚ ಜ್ಞಾನಂ ಚ ಮನಉಚ್ಯತೇ .

ಜ್ಞಾನಂ ಜ್ಞೇಯಂ ಸಮಂ ನಷ್ಟಂ ನಾನ್ಯಃ ಪಂಥಾ ದ್ವಿತೀಯಕಃ .. 60..
ಮನೋ-ದೃಶ್ಯಮಿದಂ ಸರ್ವಂಯತ್ಕಿಂಚಿತ್ಸ-ಚರಾಚರಂ .

ಮನಸೋ ಹ್ಯುನ್ಮನೀ-ಭಾವಾದ್ದ್ವೈತಂ ನೈವೋಲಭ್ಯತೇ .. 61..

ಜ್ಞೇಯ-ವಸ್ತು-ಪರಿತ್ಯಾಗಾದ್ವಿಲಯಂಯಾತಿ ಮಾನಸಂ .

ಮನಸೋ ವಿಲಯೇ ಜಾತೇ ಕೈವಲ್ಯಮವಶಿಷ್ಯತೇ .. 62..

ಏವಂ ನಾನಾ-ವಿಧೋಪಾಯಾಃ ಸಮ್ಯಕ್ಸ್ವಾನುಭವಾನ್ವಿತಾಃ .
ಸಮಾಧಿ-ಮಾರ್ಗಾಃ ಕಥಿತಾಃ ಪೂರ್ವಾಚಾರ್ಯೈರ್ಮಹಾತ್ಮಭಿಃ .. 63..
ಸುಷುಮ್ಣಾಯೈ ಕುಂಡಲಿನ್ಯೈ ಸುಧಾಯೈ ಚಂದ್ರ-ಜನ್ಮನೇ .

ಮನೋನ್ಮನ್ಯೈ ನಮಸ್ತುಭ್ಯಂ ಮಹಾ-ಶಕ್ತ್ಯೈ ಚಿದ್-ಆತ್ಮನೇ .. 64..

ಅಶಕ್ಯ-ತತ್ತ್ವ-ಬೋಧಾನಾಂ ಮೂಢಾನಾಮಪಿ ಸಂಮತಂ .

ಪ್ರೋಕ್ತಂ ಗೋರಕ್ಷ-ನಾಥೇನ ನಾದೋಪಾಸನಮುಚ್ಯತೇ .. 65..

ಶ್ರೀ-ಆದಿನಾಥೇನ ಸ-ಪಾದ-ಕೋಟಿ-

ಲಯ-ಪ್ರಕಾರಾಃ ಕಥಿತಾ ಜಯಂತಿ .

ನಾದಾನುಸಂಧಾನಕಮೇಕಮೇವ
ಮನ್ಯಾಮಹೇ ಮುಖ್ಯತಮಂ ಲಯಾನಾಂ .. 66..

ಮುಕ್ತಾಸನೇ ಸ್ಥಿತೋಯೋಗೀ ಮುದ್ರಾಂ ಸಂಧಾಯ ಶಾಂಭವೀಂ .

ಶೃಣುಯಾದ್ದಕ್ಷಿಣೇ ಕರ್ಣೇ ನಾದಮಂತಾಸ್ಥಮೇಕಧೀಃ .. 67..
ಶ್ರವಣ-ಪುಟ-ನಯನ-ಯುಗಲ
ಘ್ರಾಣ-ಮುಖಾನಾಂ ನಿರೋಧನಂ ಕಾರ್ಯಂ .

ಶುದ್ಧ-ಸುಷುಮ್ಣಾ-ಸರಣೌ
ಸ್ಫುಟಮಮಲಃ ಶ್ರೂಯತೇ ನಾದಃ .. 68..
ಆರಂಭಶ್ಚ ಘಟಶ್ಚೈವ ತಥಾ ಪರಿಚಯೋಽಪಿ ಚ .

ನಿಷ್ಪತ್ತಿಃ ಸರ್ವ-ಯೋಗೇಷು ಸ್ಯಾದವಸ್ಥಾ-ಚತುಷ್ಟಯಂ .. 69..

ಅಥ ಆರಂಭಾವಸ್ಥಾ
ಬ್ರಹ್ಮ-ಗ್ರಂಥೇರ್ಭವೇದ್ಭೇದೋ ಹ್ಯಾನಂದಃ ಶೂನ್ಯ-ಸಂಭವಃ .
ವಿಚಿತ್ರಃ ಕ್ವಣಕೋ ದೇಹೇಽನಾಹತಃ ಶ್ರೂಯತೇ ಧ್ವನಿಃ .. 70..
ದಿವ್ಯ-ದೇಹಶ್ಚ ತೇಜಸ್ವೀ ದಿವ್ಯ-ಗಂಧಸ್ತ್ವರೋಗವಾನ್ .

ಸಂಪೂರ್ಣ-ಹೃದಯಃ ಶೂನ್ಯ ಆರಂಭೇಯೋಗವಾನ್ಭವೇತ್ .. 71..

ಅಥ ಘಟಾವಸ್ಥಾ
ದ್ವಿತೀಯಾಯಾಂ ಘಟೀಕೃತ್ಯ ವಾಯುರ್ಭವತಿ ಮಧ್ಯಗಃ .
ದೃಢಾಸನೋ ಭವೇದ್ಯೋಗೀ ಜ್ಞಾನೀ ದೇವ-ಸಮಸ್ತದಾ .. 72..

ವಿಷ್ಣು-ಗ್ರಂಥೇಸ್ತತೋ ಭೇದಾತ್ಪರಮಾನಂದ-ಸೂಚಕಃ .
ಅತಿಶೂನ್ಯೇ ವಿಮರ್ದಶ್ಚ ಭೇರೀ-ಶಬ್ದಸ್ತದಾ ಭವೇತ್ .. 73..

ಅಥ ಪರಿಚಯಾವಸ್ಥಾ
ತೃತೀಯಾಯಾಂ ತು ವಿಜ್ಞೇಯೋ ವಿಹಾಯೋಮರ್ದಲ-ಧ್ವನಿಃ .
ಮಹಾ-ಶೂನ್ಯಂ ತದಾ ಯಾತಿ ಸರ್ವ-ಸಿದ್ಧಿ-ಸಮಾಶ್ರಯಂ .. 74..

ಚಿತ್ತಾನಂದಂ ತದಾ ಜಿತ್ವಾ ಸಹಜಾನಂದ-ಸಂಭವಃ .
ದೋಷ-ದುಃಖ-ಜರಾ-ವ್ಯಾಧಿ-ಕ್ಷುಧಾ-ನಿದ್ರಾ-ವಿವರ್ಜಿತಃ .. 75..
ಅಥ ನಿಷ್ಪತ್ತ್ಯ್-ಅವಸ್ಥಾ
ರುದ್ರ-ಗ್ರಂಥಿಂಯದಾ ಭಿತ್ತ್ವಾ ಶರ್ವ-ಪೀಠ-ಗತೋಽನಿಲಃ .
ನಿಷ್ಪತ್ತೌ ವೈಣವಃ ಶಬ್ದಃ ಕ್ವಣದ್-ವೀಣಾ-ಕ್ವಣೋ ಭವೇತ್ .. 76..

ಏಕೀಭೂತಂ ತದಾ ಚಿತ್ತಂ ರಾಜ-ಯೋಗಾಭಿಧಾನಕಂ .

ಸೃಷ್ಟಿ-ಸಂಹಾರ-ಕರ್ತಾಸೌಯೋಗೀಶ್ವರ-ಸಮೋ ಭವೇತ್ .. 77..

ಅಸ್ತು ವಾ ಮಾಸ್ತು ವಾ ಮುಕ್ತಿರತ್ರೈವಾಖಂಡಿತಂ ಸುಖಂ .

ಲಯೋದ್ಭವಮಿದಂ ಸೌಖ್ಯಂ ರಾಜ-ಯೋಗಾದವಾಪ್ಯತೇ .. 78..

ರಾಜ-ಯೋಗಮಜಾನಂತಃ ಕೇವಲಂ ಹಠ-ಕರ್ಮಿಣಃ .
ಏತಾನಭ್ಯಾಸಿನೋ ಮನ್ಯೇ ಪ್ರಯಾಸ-ಫಲ-ವರ್ಜಿತಾನ್ .. 79..

ಉನ್ಮನ್ಯ್-ಅವಾಪ್ತಯೇ ಶೀಘ್ರಂ ಭ್ರೂ-ಧ್ಯಾನಂ ಮಮ ಸಂಮತಂ .

ರಾಜ-ಯೋಗ-ಪದಂ ಪ್ರಾಪ್ತುಂ ಸುಖೋಪಾಯೋಽಲ್ಪ-ಚೇತಸಾಂ .

ಸದ್ಯಃ ಪ್ರತ್ಯಯ-ಸಂಧಾಯೀ ಜಾಯತೇ ನಾದಜೋ ಲಯಃ .. 80..
ನಾದಾನುಸಂಧಾನ-ಸಮಾಧಿ-ಭಾಜಾಂ
ಯೋಗೀಶ್ವರಾಣಾಂ ಹೃದಿ ವರ್ಧಮಾನಂ .

ಆನಂದಮೇಕಂ ವಚಸಾಮಗಮ್ಯಂ
ಜಾನಾತಿ ತಂ ಶ್ರೀ-ಗುರುನಾಥ ಏಕಃ .. 81..
ಕರ್ಣೌ ಪಿಧಾಯ ಹಸ್ತಾಭ್ಯಾಂ ಯಃ ಶೃಣೋತಿ ಧ್ವನಿಂ ಮುನಿಃ .

ತತ್ರ ಚಿತ್ತಂ ಸ್ಥಿರೀಕುರ್ಯಾದ್ಯಾವತ್ಸ್ಥಿರ-ಪದಂ ವ್ರಜೇತ್ .. 82..

ಅಭ್ಯಸ್ಯಮಾನೋ ನಾದೋಽಯಂ ಬಾಹ್ಯಮಾವೃಣುತೇ ಧ್ವನಿಂ .

ಪಕ್ಷಾದ್ವಿಕ್ಷೇಪಮಖಿಲಂ ಜಿತ್ವಾಯೋಗೀ ಸುಖೀ ಭವೇತ್ .. 83..

ಶ್ರೂಯತೇ ಪ್ರಥಮಾಭ್ಯಾಸೇ ನಾದೋ ನಾನಾ-ವಿಧೋ ಮಹಾನ್ .

ತತೋಽಭ್ಯಾಸೇ ವರ್ಧಮಾನೇ ಶ್ರೂಯತೇ ಸೂಕ್ಷ್ಮ-ಸೂಕ್ಷ್ಮಕಃ .. 84..
ಆದೌ ಜಲಧಿ-ಜೀಮೂತ-ಭೇರೀ-ಝರ್ಝರ-ಸಂಭವಾಃ .
ಮಧ್ಯೇ ಮರ್ದಲ-ಶಂಖೋತ್ಥಾ ಘಂಟಾ-ಕಾಹಲಜಾಸ್ತಥಾ .. 85..

ಅಂತೇ ತು ಕಿಂಕಿಣೀ-ವಂಶ-ವೀಣಾ-ಭ್ರಮರ-ನಿಃಸ್ವನಾಃ .
ಇತಿ ನಾನಾವಿಧಾ ನಾದಾಃ ಶ್ರೂಯಂತೇ ದೇಹ-ಮಧ್ಯಗಾಃ .. 86..
ಮಹತಿ ಶ್ರೂಯಮಾಣೇಽಪಿ ಮೇಘ-ಭೇರ್ಯ್-ಆದಿಕೇ ಧ್ವನೌ .

ತತ್ರ ಸೂಕ್ಷ್ಮಾತ್ಸೂಕ್ಷ್ಮತರಂ ನಾದಮೇವ ಪರಾಮೃಶೇತ್ .. 87..

ಘನಮುತ್ಸೃಜ್ಯ ವಾ ಸೂಕ್ಷ್ಮೇ ಸೂಕ್ಷ್ಮಮುತ್ಸೃಜ್ಯ ವಾ ಘನೇ .

ರಮಮಾಣಮಪಿ ಕ್ಷಿಪ್ತಂ ಮನೋ ನಾನ್ಯತ್ರ ಚಾಲಯೇತ್ .. 88..

ಯತ್ರ ಕುತ್ರಾಪಿ ವಾ ನಾದೇ ಲಗತಿ ಪ್ರಥಮಂ ಮನಃ .
ತತ್ರೈವ ಸುಸ್ಥಿರೀಭೂಯ ತೇನ ಸಾರ್ಧಂ ವಿಲೀಯತೇ .. 89..

ಮಕರಂದಂ ಪಿಬನ್ಭೃಂಗೀ ಗಂಧಂ ನಾಪೇಕ್ಷತೇ ಯಥಾ .

ನಾದಾಸಕ್ತಂ ತಥಾ ಚಿತ್ತಂ ವಿಷಯಾನ್ನಹಿ ಕಾಂಕ್ಷತೇ .. 90..

ಮನೋ-ಮತ್ತ-ಗಜೇಂದ್ರಸ್ಯ ವಿಷಯೋದ್ಯಾನ-ಚಾರಿಣಃ .
ಸಮರ್ಥೋಽಯಂ ನಿಯಮನೇ ನಿನಾದ-ನಿಶಿತಾಂಕುಶಃ .. 91..
ಬದ್ಧಂ ತು ನಾದ-ಬಂಧೇನ ಮನಃ ಸಂತ್ಯಕ್ತ-ಚಾಪಲಂ .

ಪ್ರಯಾತಿ ಸುತರಾಂ ಸ್ಥೈರ್ಯಂ ಛಿನ್ನ-ಪಕ್ಷಃ ಖಗೋ ಯಥಾ .. 92..

ಸರ್ವ-ಚಿಂತಾಂ ಪರಿತ್ಯಜ್ಯ ಸಾವಧಾನೇನ ಚೇತಸಾ .

ನಾದ ಏವಾನುಸಂಧೇಯೋಯೋಗ-ಸಾಮ್ರಾಜ್ಯಮಿಚ್ಛತಾ .. 93..

ನಾದೋಽನ್ತರಂಗ-ಸಾರಂಗ-ಬಂಧನೇ ವಾಗುರಾಯತೇ .

ಅಂತರಂಗ-ಕುರಂಗಸ್ಯ ವಧೇ ವ್ಯಾಧಾಯತೇಽಪಿ ಚ .. 94..

ಅಂತರಂಗಸ್ಯ ಯಮಿನೋ ವಾಜಿನಃ ಪರಿಘಾಯತೇ .

ನಾದೋಪಾಸ್ತಿ-ರತೋ ನಿತ್ಯಮವಧಾರ್ಯಾ ಹಿಯೋಗಿನಾ .. 95..

ಬದ್ಧಂ ವಿಮುಕ್ತ-ಚಾಂಚಲ್ಯಂ ನಾದ-ಗಂಧಕ-ಜಾರಣಾತ್ .

ಮನಃ-ಪಾರದಮಾಪ್ನೋತಿ ನಿರಾಲಂಬಾಖ್ಯ-ಖೇಽಟನಂ .. 96..

ನಾದ-ಶ್ರವಣತಃ ಕ್ಷಿಪ್ರಮಂತರಂಗ-ಭುಜಂಗಮಂ .

ವಿಸ್ಮೃತಯ ಸರ್ವಮೇಕಾಗ್ರಃ ಕುತ್ರಚಿನ್ನಹಿ ಧಾವತಿ .. 97..

ಕಾಷ್ಠೇ ಪ್ರವರ್ತಿತೋ ವಹ್ನಿಃ ಕಾಷ್ಠೇನ ಸಹ ಶಾಮ್ಯತಿ .

ನಾದೇ ಪ್ರವರ್ತಿತಂ ಚಿತ್ತಂ ನಾದೇನ ಸಹ ಲೀಯತೇ .. 98..

ಘಂಟಾದಿನಾದ-ಸಕ್ತ-ಸ್ತಬ್ಧಾಂತಃ-ಕರಣ-ಹರಿಣಸ್ಯ .

ಮನಸ್ತತ್ರ ಲಯಂಯಾತಿ ತದ್ವಿಷ್ಣೋಃ ಪರಮಂ ಪದಂ .. 100..

ತಾವದಾಕಾಶ-ಸಂಕಲ್ಪೋ ಯಾವಚ್ಛಬ್ದಃ ಪ್ರವರ್ತತೇ .

ನಿಃಶಬ್ದಂ ತತ್-ಪರಂ ಬ್ರಹ್ಮ ಪರಮಾತೇತಿ ಗೀಯತೇ .. 101..

ಯತ್ಕಿಂಚಿನ್ನಾದ-ರೂಪೇಣ ಶ್ರೂಯತೇ ಶಕ್ತಿರೇವ ಸಾ .

ಯಸ್ತತ್ತ್ವಾಂತೋ ನಿರಾಕಾರಃ ಸ ಏವ ಪರಮೇಶ್ವರಃ .. 102..
ಇತಿ ನಾದಾನುಸಂಧಾನಂ
ಸರ್ವೇ ಹಠ-ಲಯೋಪಾಯಾ ರಾಜಯೋಗಸ್ಯ ಸಿದ್ಧಯೇ .

ರಾಜ-ಯೋಗ-ಸಮಾರೂಢಃ ಪುರುಷಃ ಕಾಲ-ವಂಚಕಃ .. 103..
ತತ್ತ್ವಂ ಬೀಜಂ ಹಠಃ ಕ್ಷೇತ್ರಮೌದಾಸೀನ್ಯಂ ಜಲಂ ತ್ರಿಭಿಃ .
ಉನ್ಮನೀ ಕಲ್ಪ-ಲತಿಕಾ ಸದ್ಯ ಏವ ಪ್ರವರ್ತತೇ .. 104..

ಸದಾ ನಾದಾನುಸಂಧಾನಾತ್ಕ್ಷೀಯಂತೇ ಪಾಪ-ಸಂಚಯಾಃ .

